
Дэтхэнэми зэхещIыкI

Псэкупсэ-щэнгъасэ лъапIэныгъэхэр

Псы  къабзэДи къуэш республикэхэм

НэхъыжьыфIым йохъуэхъу

КЪЭРЭШЕЙ-ШЭРДЖЭС. Республикэм и 
Iэтащхьэ Темрезов Рашид Хэку зауэшхуэм 
хэта Солнышкин Афанасий ехъуэхъуащ и 
ныбжьыр илъэси 105-рэ зэ рырикъумкIэ. 
Абы къыхигъэщхьэхукIащ ве тераным и 
 гъащIэр лIыгъэм, бэшэчыгъэм, хэку лъа-
гъуныгъэм я щапхъэу зэры щытыр.

ИЛЪЭС 22-рэ зи ныбжь щIалэщIэу ар Хэку 
зауэшхуэм ираджащ. ТIасхъэщIэххэм я уна-
фэщIу яхэтащ Кавказыр хуит къэзыщIыжа-
хэм, апхуэдэу Кърымым, Севастополь, Кали-
нинград щекIуэкIа зэхэуэхэм. Зыбжанэрэ уIэ-
гъэ ящIащ. Фашист зэрыпхъуакIуэхэм яд-
ригъэкIуэкIа бэнэныгъэм къыщигъэлъэгъуа 
лIыгъэмрэ хахуагъэмрэ папщIэ Хэку зауэ ор-

Къэбэрдей-Балъкъэрым Сабийм и хуитыныгъэхэр 
 хъумэнымкIэ уполномоченнэу щыIэ Лъынэ Светланэрэ 
 КъБР-м и Iэтащхьэ КIуэкIуэ Казбекрэ зэхуэзащ. 

2024 гъэм ирагъэкIуэкIа лэжьыгъэр зыхуэдар Iэтащхьэм и 
пащхьэ ирилъхьащ Лъынэм. 

Нэгъабэ УФ-м и Президентым и УнафэкIэ урысейпсо 
къэпщытэныгъэ щекIуэкIащ ди хэгъэгуми. Унагъуэ зэрыс са-
бийхэм иджырей мардэхэм тету уполномоченнэхэр зэра-
дэлажьэ хабзэхэр къапщытащ. Абы кърикIуахэмкIэ Сабийм и 
хуитыныгъэхэр хъумэнымкIэ уполномоченнэу щIыналъэхэм 
щыIэхэм я лэжьыгъэр зыхуэдэр ягъэбелджылыну аращ. Къы-
щинэмыщIауэ, мы IэнатIэм хэлъхьапхъэу къалъытэхэр яуб-
зыхунурэ, мэкъуауэ гъуэм и 1-м УФ-м и Президентым и па-
щхьэ иралъхьэнущ, щытыкIэр ирагъэфIэкIуэнымкIэ хэкIы-
пIэхэр яубзыхун папщIэ. 

КъБР-м ухуэныгъэмрэ псэупIэ-ком у-
наль нэ IэнатIэмкIэ и министрым и къа-
лэнхэр пIалъэкIэ зыгъэзащIэ Журавлев 
Андрейрэ Налшык къалэ администрацэм 
и Iэтащхьэ Ахъуэхъу Таймуразрэ респуб-
ликэ Унафэ щIым лэжьыгъэ IуэхукIэ хуэ-
защ.

КЪУЛЫКЪУЩIЭХЭР тепсэлъыхьащ ди 
къалащхьэм и зэIузэпэщыныгъэр егъэфIэ-
кIуэ ным, абы и лъэныкъуэкIэ къэралым ща-
гъэзащIэ программэ зэмылIэужьыгъуэхэм 
Налшык хэтын, псэупIэ-коммунальнэ Iэна-

тIэр къэгъэ щIэрэщIэн зэрыхуейм. Абы и 
IуэхукIэ къалэ кIуэцIым лэжьыгъэшхуэ 
къызэрыщрахьэжьар, псы зэхуэхьэсыпIэр 
къызэрагъэ щIэрэщIэжыр жиIащ минист-
рым. 

Зи гугъу ящIа лэжьыгъэхэм я нэхъыбэр 
УФ-м и Президентым и гукъэкIкIэ ирагъэ-
жьа «Инфраструктура для жизни» лъэпкъ 
проектым и фIыгъэкIэ зэфIагъэкIынуращ. 
Псори зытеухуэжар цIыхухэм я псэукIэр 
егъэфIэкIуэнырщ, жыджэру лъэпкъ проек-
тхэм хэтынырщ. 

КъБР-м и Iэтащхьэ КIуэкIуэ Казбекрэ 
Профсоюзхэм я федерацэм и унафэщI 
Амщокъуэ ФатIимэтрэ зэхуэзащ икIи 
блэкIа илъэсым IуэхущIапIэм илэжьа-
хэм тепсэлъыхьащ. Нэхъыщхьэу зи 
гугъу ящIахэм ящыщщ бюджет IэнатIэм 
пэрытхэм дяпэкIэ улахуэр IэмалыщIэм 
тету зэрыратынур. А Iуэху бгъэдыхьэкIэм 
тепсэлъыхьауэ щытащ Урысей Федера-
цэм и Президент Путин Владимир. 

РЕСПУБЛИКЭМ и Профсоюзхэм пщэ-
рылъыр нэсу ягъэзащIэ, лэжьакIуэхэм, 
IэщIагъэлIхэм я щыIэкIэ-псэукIэм, лэжьы-
гъэм епха хуитыныгъэхэр яхъумэ, абы 
ехьэлIауэ щыIэ ныкъусаныгъэхэр къыщIа-
гъэщ, лэжьакIуэхэмрэ абыхэм я 
 уна фэщI хэмрэ зэгурыIуэныгъэхэр зэ-

Урысейм и псэкупсэ-щэн-
гъасэ лъапIэныгъэхэр хъу-
мэ нымрэ егъэ фIэ  кIуэ ным-
кIэ и советым и зэ Iу щIэ ири-
гъэкIуэкIащ КъБР-м и Iэта-
щхьэ КIуэ кIуэ Казбек. Абы 
хэтын папщIэ Къэбэрдей -
Балъкъэрым къеблэгъат 
КИФЩI-р, Кърым Республи-
кэр, Севастополь къалэр 
къы зэщIэзыубыдэ лъэпкъ 
Iуэ хухэмкIэ  къэрал агентст-
вэм и управленэм и уна-
фэщI Разживин Сергей.

 ЗЭIУЩIЭМ хэтащ КъБР-м и 
Правительствэм и УнафэщI 
Мусуков Алий, Парламентым 
и депутатхэр, КъБР-м и Пра-
вительствэм хэтхэр, министр-
хэр, щIыналъэм щызэрахьэ 
динхэм, цIыхубэ зэгухьэны-
гъэхэм я лIыкIуэхэр. Абыхэм 
захуигъазэу, КIуэкIуэ Казбек 
жиIащ: 

- Урысейм щызекIуэ псэкуп-
сэ-щэнгъасэ лъапIэныгъэ-
хэм  рэ щэнхабзэ-тхыдэ фэ-
еплъхэмрэ я лъабжьэу, хьэл-
щэн дахэрэ жэуаплыныгъэ 
зы  хэлъ, зи Хэкур фIыуэ зы-
лъагъу цIыху дгъэсэныр тху-
зэфIэкIын папщIэ, 2030 гъэм 
ирихьэлIэу Iэмал псори зэ-
гъэуIун зэрыхуейр ди къэра-
лым зыхуигъэувыж къалэ-
нышхуэхэм язу къыщыгъэ-
лъэгъуащ УФ-м и Президен-
тым накъыгъэм къыдигъэкIа 
Унафэм. 2022 гъэм щэкIуэ-
гъуэм и 9-м Путин Владимир 
Владимир и къуэм иубзыхуащ 
Урысейм хабзэ хъуауэ щы-
зекIуэ псэкупсэ-щэнгъасэ 
 лъапIэныгъэхэр хъумэнымрэ 
егъэ  фIэкIуэнымкIэ къэрал 
политикэм и тегъэщIапIэхэр. 
Унафэ зыIэщIэлъ IуэхущIа-
пIэхэу щIалэгъуалэм ядэла-
жьэ хэми, егъэджэныгъэмрэ 
гъэсэныгъэмрэ епхахэми, 
лъэпкъ, дин Iуэху зезыхуэхэ-
ми, СМИ-хэми, къэралхэм я 
зэхуаку дэлъ зэхущытыкIэр 
езыгъэфIакIуэхэми, граждан 
жылагъуэм и зэхэтыкIэр къы-
зэзыгъэпэщ къулыкъущIапIэ-
хэми ахэр гъуазэ яхуэхъуащ. 
Геополитикэ щытыкIэу нобэ 
дызэрытым еплъытмэ, а 
лэжьыгъэм мыхьэнэшхуэ 

Iуащхьэмахуэ лъапэ щыпсэухэмрэ мин бжыгъэкIэрэ ди 
деж зыгъэпсэхуакIуэ къакIуэхэмрэ папщIэ псыр зэрагъэ-
къабзэ, къагъэсэбэпар зэрыIуаш ухуэныгъэхэр къыща-
гъэщIэрэщIэж мы щIыналъэм - километр 12-м щIигъум 
бжьамийхэр, кIэнауэхэр, хьэкхъуафэхэр щIэуэ далъхьэ. 

Проектыр зэрыиным къыхэкIыу, абы илъэс зыбжанэ тра-
гъэкIуэдэнущ икIи, лэжьакIуэхэм къалэн зэрызыхуагъэувы-
жамкIэ, 2027 гъэм и кIэм ирихьэлIэу зэфIагъэкIыну я му-
радщ. Иужьрей дыдэу мыпхуэдэ лэжьыгъэхэр Iуащхьэмахуэ 
лъапэ щыщрагъэкIуэкIар 1970 гъэхэрщ.

Тырныаузрэ абы пэгъунэгъу жылэхэмрэ мы зэманым 
цIыху мин 22-м щIигъу щопсэу икIи абыхэм я санитар-эпиде-
миологие шынагъуэншагъэр къызэгъэпэщынымкIэ мыхьэ-
нэшхуэ зиIэ Iуэхущ зи ужь ит лэжьыгъэшхуэр. 

Къалэдэсхэмрэ а щIыпIэм щыIэ турист ухуэныгъэхэмрэ 
псори зэхэту зы жэщ-махуэм къриубыдэу псыуэ кубометр 
мини 10-м щIигъум хуэныкъуэнущи, абыкIэ нэсу къызэра-
гъэпэщыным хуэщIащ мы проектыр. 

Лэжьыгъэхэр ирагъэкIуэкI «Кавказ Ищхъэрэ щIыналъэм 
зегъэужьын» къэрал программэм ипкъ иткIэ.

ХЬЭЩЫКЪУЕЙ Олег.

деным и япэ, етIуанэ нагъыщэхэр, Вагъуэ 
Плъыжь орденыр, «Кавказыр зэрихъумам 
папщIэ» медалыр, нэгъуэщI дамыгъэ лъа-
пIэхэри къратащ.

«Солнышкин Афанасий и гъащIэр быдэу 
еп хащ ди къэралым и тхыдэм. Хэкум и гъусэу 
абы гугъуехь псори игъэващ, абы и щхьэхуи-
тыныгъэм щIэбэнащ, и зыужьыныгъэм хуэлэ-
жьащ. Ар сыт хуэдэ щытыкIэ къихутами, и 
 гъащIэ унэтIыныгъэхэм хуэпэжу щытащ.

Илъэси 105-рэ узэрырикъуамкIэ гуапэу ды-
нохъуэхъу, пщIэ зыхуэтщI Афанасий Петр и 
къуэ! Уи Iыхьлыхэм я гулъытэмрэ лъагъуны-
гъэмрэ къыбдекIуэкIыну. УэркIэ догушхуэ 
икIи ди тхыдэм ущыщщ!» - дыкъыщоджэ 
КъШР-м и Iэтащхьэм и телеграм кана-               
лым.

Нэгъабэрейм йофIэкI

АДЫГЕЙ. Президент грантхэм я фондым 
зэфIигъэкIащ мылъкур 2025 гъэм щIына-
лъэхэм ятегуэшэныр. Абы ипкъ иткIэ рес-
публикэм къыIэрыхьэнущ сом мелуан 
 19-рэ мин 376-м щIигъу.

ЖЫЛАГЪУЭМ зегъэужьынымкIэ зэпеуэхэр 
егъэкIуэкIыным республикэ бюджетым хухи-
ха сом мелуан 35-р абы хэплъхьэжмэ, псори 
зэ хэту мелуан 54-м щIигъунущ. Ар сом 
 ме луани 10-кIэ нэхъыбэщ нэгъабэ елъытауэ.

- Адыгейм илъэс къэс щыхохъуэ къыхэжа-
ныкIхэр дэIыгъыным трагъэкIуадэ мылъкум. 
Ар щIэгъэкъуэн хуохъу жэрдэмыщIэхэр пхы-
гъэкIыным, - жиIащ Адыгейм лэжьыгъэмрэ 
социальнэ зыужьыныгъэмкIэ и министр 
Мырзэ Джанбэч.

Республикэм илъэс къэс зыщеубгъу абы и 
лъэныкъуэкIэ щыIэ Iэмалхэм икIи я мурадхэр 
пхыгъэкIынымкIэ щIэгъэкъуэнышхуэщ. 

УЭРДОКЪУЭ Женя.

ращIы лIэнымкIэ сэбэп мэхъу. 
Амщокъуэ ФатIимэт къыхигъэщащ ад-

рей IуэхущIапIэхэм ещхьу, я деж щы-
лажьэхэр дзэ Iуэху хэхам хэтхэм жыджэру 
зэрадэIэпыкъур, абыхэм я унагъуэхэм 
зэрызыщIагъакъуэр. 

ДяпэкIэ нэхъ егугъуу зэлэжьынухэм 
ящыщщ цIыхухэм я хэхъуэр нэхъыбэ 
щIыныр, лэжьапIэ IэнатIэхэм щаIэ тын-
шыпIэхэр къызэгъэпэщыныр, унафэщIым 
и къалэнхэр зэригъэзащIэм кIэлъып-
лъыныр. 

иIэщ къэралым и шынагъуэн-
шагъэр быдэу щытын, абы ха-
бзэ хъуауэ щызекIуэ лъа-
пIэныгъэхэр къызэтенэн, Уры-
сейм и цIыхуу зыкъэлъытэжын 
Iуэхум и мыхьэнэр емыхуэхын 
папщIэ. 

 КIуэкIуэ Казбек къыхигъэ-
щащ: «Ди къэралыр сыт 
хуэдэ зэмани лъэпкъ куэду 
зэхэт дунейпсо щэнхабзэм и 
хъугъуэфIыгъуэхэм пщIэ яху и-
щIу, езым еймкIи адрейхэм 
ядэгуашэу къокIуэкI, нобэми 
апхуэдэу щытщ, адрейхэм я 
щэнхабзэхэми яхузэIуха зэ-
пытщ. Дунейпсо гъуазджэм и 
къудамэхэу литературэм, 
музыкэм, театрым щыпэрыту 
щытащ Урысейр сыт хуэдэ 
лъэхъэнэми. Ауэ лъэпкъым и 
къарум и лъабжьэ тегъэщIа-
пIэхэр яхъуэжыну, къэралым 
и цIыхухэм, псом хуэмыдэу, 
щIалэгъуалэм гъуазэ хуэхъу 
«хабзэм и IункIыбзэм» зыгуэр 
къыщебгъэрыкIуэм деж, зып-
хъумэжыну къыптохуэ. Уры-
сейм апхуэдиз лъэпкъ зэ-
рисым хуэдэу, тхыдэм и фэ-
еплъхэри ныбжькIэ зэIэпах 
гъэсэныгъэ хабзэхэри хъума 
щохъу, Хэкум папщIэ жэ-
уаплыныгъэ яхэлъу, къэра-

лым и цIыхухэр псэкупсэ 
хъугъуэ фIыгъуэ пкъы лъэм  
ейхэм нэхърэ я мы хьэнэр зэ-
рынэхъ иныр ящIэу къотэдж». 

- Къэрал политикэм и зы 
Iыхьэу, 2022 гъэм къащта Те-
гъэщIапIэхэм я гъусэу яуб-
зыхуауэ щытащ «Урысейм 
щып сэу лъэпкъхэм пкъылъэ 
щIэину щымыт я щэнхабзэм и 
хъугъуэфIыгъуэхэмрэ бзэ зэ-
мылIэужьыгъуэхэмрэ хъумэ-
ным теухуа хабзэр», - ягу къи-
гъэкIыжащ КIуэкIуэ Казбек 
къызэхуэсахэм. – Мыхьэнэ-
шхуэ зиIэ а дэфтэрхэм ехьэлIа 
лэжьыгъэшхуэ щокIуэкI Къэ-
бэрдей-Балъкъэрым. 2024 
гъэм фокIадэм и 24-м къэрал 
планым кIэлъыкIуэу, респуб-
ликэм Урысейм хабзэ хъуауэ 
щызекIуэ псэкупсэ-щэнгъасэ 
лъапIэныгъэхэр хъумэнымрэ 
егъэфIэкIуэнымкIэ и полити-
кэм и тегъэщIапIэхэм япкъ 
ит кIэ, 2024 - 2026 гъэхэм 
пщIон дэ зэфIагъэкIыну я 
 мурад Iуэхугъуэхэр щаубзы-
хуащ. 

Советым хэтхэр едэIуащ Iэ-
тащхьэм зи гугъу ищIа пла-
ныр министерствэ щхьэ хуэ-
хэм зэрагъэзащIэмрэ абыхэм 
я лэжьыгъэм жылагъуэ лэ-

жьакIуэхэм хуаIэ еплъыкIэмрэ 
къыщагъэлъэгъуа къэпсэ лъэ-
ныгъэхэм. Псалъэмакъыр те-
ухуат унафэ зыIэщIэлъ къу-
лыкъущIапIэхэр, хабзэ хъуауэ 
рес публикэм щызэрахьэ дин-
хэм я зэгухьэныгъэхэр, граж-
дан жылагъуэм и къудамэхэр 
зэрызэдэлажьэм. Мы лэжьы-
гъэм хэтщ егъэджэныгъэм, 
щэн хабзэм, щIалэгъуалэ 
 Iуэ ху  хэм епха IуэхущIапIэхэри. 
Республикэм Iуэхугъуэ куэд 
щокIуэкI ди къэралым Хэку 
зауэшхуэм къыщихьа ТекIуэ-
ныгъэм и щIыхькIэ, дзэ Iуэху 
хэхам хэт лIыхъужьхэм ятеу-
хуауэ, республикэм ис лъэпкъ-
хэм я щэнхабзэр, бзэр, уна-
гъуэ лъапIэныгъэхэр, лIэщIы-
гъуэ бжыгъэ хъуауэ респуб-
ликэм щыпсэу лъэпкъхэм 
къа дэ гъуэгурыкIуэ лъабжьэ-
хэу Адыгэ хабзэмрэ Тау аде-
тымрэ хъума хъун папщIэ 
къызэрагъэпэщ дауэда-
пщэхэр. 

КъБР-м лъэпкъ Iуэхухэмрэ 
жылагъуэ проектхэмкIэ и ми-
нистр КIурашын Анзор Сове-
тым хэтхэр щыгъуазэ ищIащ 
илъэс блэкIам и кIуэцIкIэ ми-
нистерствэм проект 17-м зэ-
ры  защIигъэкъуам, а псори 

Урысейм хабзэ хъуауэ щызе-
кIуэ лъапIэныгъэхэр хъу мэ-
ным хуэунэтIауэ зэры щы там. 

Республикэм щIалэгъуалэм 
я IуэхухэмкIэ и министр Лу 
Азэмэт и гугъу ищIащ респуб-
ликэм щылажьэ проектхэм: 
«ЛIыхъужьхэм я бынхэр», 
«ЛIыхъужь щIэблэ», «Кибер-
патруль», «Сэ сыгъэсакIуэщ», 
«Улэжьэну лъэщщ». КъБР-м 
щрагъэкIуэкI «Студент гъат-
хэ», «Школ гъатхэ», «Къунакъ 
хьэщIэщ» фестивалхэр, во-
лонтерхэм зыщIагъакъуэ жы-
джэру дзэ Iуэху хэхам хэт-
хэмрэ абыхэм я унагъуэхэмрэ. 

КъБР-м щэнхабзэмкIэ и ми-
нистрым и къулыкъур зыгъэ-
защIэ Карчаевэ Аминат къи-
хьа бжыгъэхэм ятепщIыхьмэ, 
щэнхабзэмкIэ уни 146-м щы-
лажьэу, цIыху 52000-рэ зыхэт 
зэгухьэныгъэ 200 къы зэра-
гъэпэщащ. Ахэр хъуащ рес-
публикэм щызекIуэ псэкупсэ-
щэнгъасэ лъапIэныгъэхэм я 
хъумапIэ. Абыхэм ящыщщ 
къа фэхэр, уэрэдхэр, лъэпкъ 
IэщIагъэхэр, анэдэлъхубзэ-
хэм кIэ дерсхэр, лъэпкъ хаб-
зэхэмрэ дауэдапщэхэмрэ 
щыз рагъэцIыху пшыхьхэр. 

Я Iуэху еплъыкIэр къагъэ-
лъэгъуащ республикэм и жы-
лагъуэ лэжьакIуэ цIэрыIуэхэу 
ДАХ-м и президент Сэхъуро-
къуэ Хьэутийрэ «Вече» урыс 
тхыдэмрэ щэнхабзэмрэ я зэ-
гухьэныгъэм и унафэщI Лит-
винов Романрэ. 

Разживин Сергей жиIащ 
Къэбэрдей-Балъкъэрым ще-
кIуэкI дауэдапщэ куэдым зэ-
рыхэтар, ахэр нэгъэсауэ 
къызэрызэрагъэпэщыфым и 
щыхьэт зэрыхъуар. Дин, 
лъэпкъ зэмылIэужьыгъуэхэм 
къы хэ кIа хэр зэгурыIуэн па-
пщIэ, езыр зи пашэ IуэхущIа-
пIэр дя пэкIи щIыналъэм къы-
зэ ры дэIэ пыкъу нур къыщыхи-
гъэщащ къулыкъущIэм и пса-
лъэм. 

ЗэIущIэм и кIэухым КIуэкIуэ 
Казбек Разживин Сергей 
фIы щIэ хуищIащ республи-
кэм къызэреблэгъам, къэра-
лым и политикэр пхыгъэ-
кIынымкIэ щIэгъэкъуэн зэры-
хъуам, ди щIыналъэм ще-
кIуэкI лэжьыгъэм уасэшхуэ 
зэрыхуигъэувым щхьэкIэ. 

Мыхьэнэшхуэ зиIэщ Налшык и Къэрал киноконцерт гъэлъэ-
гъуапIэм ирагъэблэгъахэр щрагъэп-
лъащ «Война за соседним столиком» до-
кументальнэ фильмым. Ар къызэри-
гъэпэщащ «Ни шагу назад» волонтёр зэ-
гухьэныгъэм. 

ПШЫХЬЫМ ирагъэблэгъащ КъБР-м и 
Правительствэм и УнафэщIым и къуэдзэ 
Къуэшырокъуэ Залым, Шэрэдж щIына-
лъэм и администрацэм и Iэтащхьэ Куль-
баев Алан,  КъБР-м ЩIыуэпс хъугъуэфIы-
гъуэхэмрэ экологиемкIэ и министр Ша-
ваев  Ильяс, Налшык къалэм и щIыпIэ са-
моуправленэм и Советым и унафэщIым и 
къуэдзэ Макаев Мулид, КъБР-м и ХэхакIуэ 
комиссэм и унафэщIым и къуэдзэ Джап-
пуев Мусса. Апхуэдэу абы зыкърагъэ-
хьэлIат дзэ Iуэху хэхам и ветеранхэм, абы 
къулыкъу щызыщIэхэм, зауэлIхэм я бла-
гъэхэмрэ Iыхьлыхэмрэ, ныбжьэгъухэм, во-
лонтёрхэм. 

- Мы фильмыр техыныр сигу къэкIащ си 
ныбжьэгъу Ерёмин Семён дзэ Iуэху хэхам 
хэкIуэда нэужь. Журналист цIэ рыIуэу, 
адэ фIу щытащ ар. БлэкIа зэманым иту 
абы утеп сэлъыхьыну гугъущ, уеблэмэ ар 
зэ рытфIэкIуэдар иджыри си щхьэм къыс-
хуигъэтIасэркъым. Запорожскэ лъэны-
къуэмкIэ щыхэкIуэдащ Семён, абы репор-
таж щигъэхьэзыру. Дрон хэм къаухъуреи-
хьа нэужь, къызэмылын уIэгъэ хъуат. Мы 
пэшым щызэхуэсащ апхуэдэ хэщIыныгъэ 
зыгъуэтахэм ящыщ куэд. Зи унагъуэм 
щыщ е ныбжьэгъу, къулыкъу къыдэзы щIэ-
хэр зыфIэкIуэдахэр, ди жагъуэ зэрыхъун-
щи, ма щIэкъым. Фильмыр щIытетхар 
къы дэкIуэтей щIэблэм дзэ Iуэху хэхам и 
мыхьэнэр зыхедгъэщIэн папщIэщ. Дэт-
хэнэ зы цIыхуми зэхищIыкIын хуейщ мы 

щIалэхэм ди сабийхэр ма мыру псэун, 
ахэри къэкIуэну зэманым нацизмэм пэ-
щIэмытын щхьэкIэ зэфIагъэкIхэр зы хуэ-
дэр, - жиIащ «Ни шагу назад» IуэхущIа-
пIэм и унафэщIым и къалэнхэр зыгъэза-
щIэ Байсиев Темыржан. 

- ЗэуапIэ губгъуэм иджыпсту итхэмрэ 
къэ ралым и къэкIуэнур мамырыным зи 
псэ щIэзытахэмрэ зыщыдгъэгъупщэ 
 хъуну к ъым. Ди зауэлIхэм махуэ къэс лIы-
гъэ зэрахьэ. Ахэр я псэ емыблэжу пэжы-
гъэмрэ захуагъэмрэ щIобэн, зэгуэр на-
цистхэм япэщIэта ди нэхъыжьыфIхэр я 
щапхъэу, - жиIащ Къуэшырокъуэ Залым. 

«Война за соседним столиком» филь-
мыр и щапхъэщ Къэбэрдей-Балъкъэрым 
и зауэлI къэмылэнджэжхэм дзэ Iуэху хэ-
хам щызэрахьэ лIыгъэмрэ хахуагъэмрэ. 
Абы къыщыгъэлъэгъуащ къулыкъу зыщIэ 
щIалэхэр зыхэт гугъуехьхэр, ахэр къызэры-
зэранэкIыр, зауэлIхэр зыгъэгузавэ Iуэ-
хугъуэ хэр. Фильмым къыбгурегъаIуэ ма-
мыр гъащIэм и уасэр зы хуэ дэмрэ зыхуэ-
дизымрэ. 

Зэхуэсахэр зы дакъикъэкIэ яхуэщыгъуащ  
дзэ Iуэху хэхам хэкIуэда зауэлIхэм. 

Фильмыр трахащ Щэнхабзэ жэрдэм-
хэмкIэ Президент фондыр, КъБР-м и Iэта-
щхьэ КIуэкIуэ Казбек, «КъБР-Медиа» къэ-
рал кIэзонэ IуэхущIапIэр, дзэ Iуэху хэхам и 
волонтёрхэм я зэгухьэныгъэр я дэIэпы-
къуэгъуу. КъыжыIапхъэщ, фильмым елэ-
жьа хэм абы къаруушхуэ зэрырахьэлIамрэ 
 хуабагъэ зэрыщIалъхьамрэ. Дзэ Iуэху хэ-
хам къулыкъу щызыщIэхэмрэ абыхэм я 
унагъуэхэмрэ ядэIэпыкъуным теу хуа мы 
лэжьыгъэр зыхузэфIэкIахэм фIыщIэ яхуэ-
фащэщ. 

ТЕКIУЖЬ Заретэ.

Лэ жьыгъэ IуэхукIэ республикэм и 
район хэр къыщызэхикIухьым КъБР-м и 
Iэтащхьэ КIуэкIуэ Казбек зригъэлъэ-
гъуащ  щIыналъэхэм щаухуэ, щызэ ра-
гъэ пэ щыж социальнэ, спорт, гъуэгу 
ухуэ ныгъэхэр зэрекIуэкIыр.

АПХУЭДЭ ящыщ зыщ Кэнжэ дэт «Ака-
демия «Пять колец» спорт центрыр. Абы 
зэ рызрагъэужьыным, зэрызрагъэубгъу-
ным теухуауэ лэжьыгъэ пыухыкIахэр ира-
гъэкIуэкI. Центрым тхэквондом, бэнэкIэ 
хуи тым, спорт гимнастикэм, боксым, фут-
болым зыщыхуагъасэу сабий миным нэб-
лагъэ йокIуалIэ. И гъэсэнхэм яхэтщ уры-
сейпсо, дунейпсо зэхьэзэхуэхэм къы щ ы-
хэжаныкIа, ди къэралым и гуп хэхам я 
зэфIэкI щызыгъэлъагъуэ спортсмен ныб-
жьыщIэхэр. Спорткомплексыр хуэщIащ 
ныбжь зэхуэмыдэм итхэм, икIи йокIуалIэ 
сабийхэри балигъхэри. Апхуэдэу мыхьэ-
нэшхуэ иIэщ мы IуэхущIапIэм спортсмен 
ныбжьыщIэхэр хэкупсэу, урысей спортым-
кIэ гушхуэныгъэ яIэу къэгъэхъунымкIэ лэ-
жьыгъэшхуэ зэрыригъэкIуэкIми.

Центрым и проектыр Iуэхугъуэ куэд 
къы халъытэу, егугъуу ящIащ, спорт Iэмэп-
сымэхэмкIэ къызэгъэпэщащ. Ар 2020 
гъэм хьэрычэтыщIэ зэгухьэныгъэр я дэIэ-
пыкъуэгъуу яухуащ. Спорткомплексым 
екIуалIэ гъуэгур, машинэ гъэувыпIэхэр 

зы хуей хуэзэу щIыным республикэм и 
мылъку хилъхьащ.

Академием и щIыналъэм спорт меди-
цинэмкIэ центр щаухуэ, спортсменхэм я 
узыншагъэр нэсу къэпщыта хъуным, къи-
щынэмыщIауэ, фэбжь ягъуэтамэ, тэмэму 
зэфIэувэжыху кIэлъыплъыным хуэщIауэ. 
Апхуэдэу и кIэм нагъэс зэхьэзэхуэхэм 
хэтыну, зыгъэсэныгъэхэр щрагъэкIуэкIы-
ну нэгъуэщI щIыналъэхэм къикIыу ди рес-
публикэм къакIуэ спорсменхэр зыщIэсы-
ну хьэщIэщыр. Абы хэтынущ гъэсакIуэхэм 
папщIэ конференц-пэшхэр, зэхьэзэхуэ 
зэхуэмыдэхэр, зыгъэсэныгъэхэр щра-
гъэкIуэкIыну пэш Iэхуитлъэхуитхэр. 

Спорткомплексыр сыт и лъэныкъуэкIи 
хуэщIауэ щытынущ зэхьэзэхуэ ин дыдэхэр 
зэрыщрагъэкIуэкIынум. Апхуэдэу цен-
трым и пщIантIэм къыщызэрагъэпэщыну 
я мурадщ сабийхэр ящIыгъуу къы-
щакIухьын нэгузыужь щIыпIэ. 

Шэч хэмылъу, ахэр псори хуэунэтIауэ 
щытынущ ди республикэм спортым зыще-
гъэужьыным, абы и цIыхухэр гъащIэ узын-
шэ зэрырахьэкIыным дегъэхьэ хы ным.

КIуэкIуэ Казбек академием и лэжьакIуэ 
гупым фIыщIэ яхуищIащ спортым зе-
гъэужьыным, щIалэгъуалэр гъэсэным 
хэлъхьэныгъэшхуэ зэрыхуащIым папщIэ 
икIи жиIащ центрым кърихьэжьэ Iуэхухэр 
зэрыдаIыгъынур.

Зэхьэзэхуэ инхэм
сыткIи хуэщIащ

Иджырей  лIыхъужьхэр

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Адыгэ Псалъэ                              арkbr.ru                              adyghe@mail.ru                              smikbr.ru                               Адыгэ Псалъэ

Ди  щIыналъэ

Дызэкъуэту

Зыгъэхьэзырар
ЩХЬЭЩЭМЫЩI Изэщ.

ПIалъэ кIыхьым 
тещIыхьауэ

УФ-м и Президент Путин 
Владимир Урысейм Шына-
гъуэншагъэмкIэ и советым и 
зэIущIэ иригъэкIуэкIащ. 
Абы щытепсэлъыхьащ Укра-
инэм щыIэ щытыкIэмрэ мы 
махуэхэм США-м и прези-
дент и къулыкъум пэрыхьа 
Трамп Дональд и админи-
страцэм зэрыдэлэжьэну 
щIыкIэмрэ.

ПУТИН Владимир къыхи-
гъэщащ къэралитIым я зэ-
пыщIэныгъэхэр егъэфIэ кIуэ-
жыным америкэ президен-
тыр зэрыхущIэкъур зэрыдиIы-
гъыр икIи жиIащ Украинэм и 
IуэхукIэ абы епсэлъэну Моск-
ва зэрыхьэзырыр, ауэ зэ ны-
къуэкъум и къежьапIэ хъуа 
щхьэусыгъуэр япэщIыкIэ зэ-
ры зэфIэхыпхъэр.

«ЩытыкIэр зэпIэзэрыт щIы-
ным и гугъу щытщIкIэ, 
иджыри зэ къыхэзгъэщыну 
сыхуейт - абы и къалэныр 
 пIалъэкIэ зэгурыIуэныгъэ зэт-
щIылIэныркъым, зэныкъуэ-
къум зэрыпытщэжын къарур 
зэщIэдгъэуIуэжын папщIэ 
жьы Iурыхьэгъуэ дгъуэтыныр-
къым, атIэ а щIыналъэм щып-
сэу цIыхухэм, лъэпкъхэм хаб-
зэкIэ яIэ хуитыныгъэхэм хуэ-
фэщэн пщIэ яхуэтщIу, пIалъэ 
кIыхьым тещIыхьа мамыры-
гъэ къызэгъэпэщынырщ», - 
жиIащ Путин Владимир.

Туристхэм къахохъуэ

«Коммерсантъ» газетым 
зэ ритхымкIэ, мы щIыма-
хуэм Урысейм зыплъы хьа-
кIуэ  къакIуэхэм я бжыгъэм 

Уафэм  пкIэлъей  иумыдз,
дзасэм  тхъу  пумыIу.

Лъэпкъ Iущыгъэ:

Дунейм 
щыхъыбархэр

процент 40-м нэблагъэкIэ 
 хэхъуащ. Визэ Iуэхур нэхъ 
тынш зэрыхъуам, сомым и 
уасэр къызэрехуэхам къыхэ-
кIыу хамэ къэрал къикI ту-
ристхэр нэхъыбэ хъуащ.

ЗЫГЪЭПСЭХУАКIУЭХЭР нэ-
хъы бэу къыздикIыр Китайрщ, 
Сауд Хьэрыпырщ, Герма-
ниерщ, Совет Союзым хыхьэу 
щыта къэралхэрщ. Урысейм и 
туроператорхэм я зэгухьэны-
гъэм къызэригъэлъагъуэм-
кIэ, махуи 5 - 7-кIэ ди къэ-
ралым зыщагъэпсэхуным, 
кхъухь лъатэ уасэр хэмыту, 
сом мин 80 - 90-м нэс то кIуадэ.

Туристхэр нэхъ зыщIэуп щIэ-
хэм ящыщщ Москва, Санкт-
Петербург, Къэзан, Калинин-
град, Самарэ, Новгород Ищ-
хъэрэ, Ярославль, Псков 
 къалэхэр. Нэхъыбэрэ къы тра-
гъэзэж Москва, Санкт-Петер-
бург, Новгород Ищхъэрэ къа-
лэхэм.

Нобэ

IэкIэ тхэным и дунейпсо 
махуэщ

1935 гъэм къалъхуащ 
тхакIуэ, тхыдэ щIэныгъэмкIэ 
доктор, профессор, КъБР-м и 
Къэрал саугъэтыр тIэунейрэ 
зыхуагъэфэща МафIэдз 
Сэрэбий.

1969 гъэм къалъхуащ ДАХ-м 
и вице-президент, КъБР-м 
лъэпкъыбзэхэм зегъэу жьы-
нымкIэ и лабораторэм и уна-
фэщI Щоджэн Iэминат.

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
 къешх-къесу щыщытынущ. 
Махуэм хуабэр градус 0 - 2, 
жэщым щIыIэр 1 градус щы-
хъунущ.

Нэхъыжьхэм я
щапхъэм щIапIыкI

Къалэнышхуэ зи пщэ къыдэхуахэр

Дзэлыкъуэ щIыналъэм 
хыхьэ Дзэлыкъуэдэс къуа-
жэм и курыт еджапIэм щра-
гъэкIуэкIащ «ЛIыхъужьы-
гъэмрэ щIыхьымрэ я дерс-
хэр» зэIущIэр. Ар къызэ-
ригъэпэщащ а жылэм 
къы щалъхуа, Налшык къа-
лэм и ОВД-м и ветеранхэм я 
советым и тхьэмадэм и 
 къуэдзэ, зауэ зэпэщIэувэ-
ныгъэхэм хэта, полицэм и 
подполковникыу къулы-
къум къыхэкIыжа Тембот 
Артур.

НАЛШЫК къалэм и хабзэ-
хъумэ IэнатIэхэм я ветеран-
хэм я советым иригъэкIуэкI 
лэжьыгъэхэм япкъ иткIэ зэ-
хашат а зэIущIэр икIи ар тра-
ухуат мы гъэр Хэкум и хъу-
макIуэм и илъэсу зэрагъэу-
вам.

Дзэлыкъуэдэсхэм а ма -
хуэм хьэщIапIэ къахуэкIуат 
Тембот Артур и ныбжьэгъухэу 
Налшык къалэм и ОВД-м и 
ветеранхэм я советым и уна-
фэщI, полицэм и полковни-
кыу къулыкъум къыхэкIыжа 
КIэрэф Борисрэ полицэм 
под полковникыу хэта Черно-
вэ Аленэрэ. Абыхэм ягу къа-
гъэкIыжащ КъБР-м и МВД-м 
илъэс куэдкIэ щылэжьахэу, 

2024 гъэм жэпуэгъуэм и 1-м ирихьэлIэу 
Къэбэрдей-Балъкъэрым ахъшэ Iэрылъхьэ 
хэмыту уасэхэр зэрызыIэпах (платёжнэ) 
картэу, псори зэхэту, къыщыдагъэкIам я 
бжыгъэр мелуан 1,6-м нэблэгъащ. Гъэ блэ-
кIам и закъуэ ахэр процент 34,5-кIэ нэхъыбэ 
хъуащ. 

АХЪШЭ Iэрылъхьэ хэмыту уасэр зэIэпы-
хынымкIэ Iуэхутхьэбзэхэм ди республикэм 
нэхъри зыщаубгъуащ. 

Электрон терминалхэмрэ банкоматхэмрэ 
щIыналъэм нэхъыбэж щыхъуащ, къэдгъэ-
лъагъуэмэ, я бжыгъэм процент 22-кIэ щы-
хэхъуащ, псори зэхэту мини 9-м щхьэдэхащ. 
НэгъуэщIу жытIэмэ, зи гугъу тщIы Iэмэпсы-
мэхэм хуэдэу 10 цIыху мин къэс хуозэ. 

QR кодкIэ щахуэхэм я бжыгъэми ди рес-
публикэм щыхохъуэ, Iуэхутхьэбзэр лъэIэсы-
гъуафIэрэ зыгъэтыншу къазэрыщыхъум къы-
хэкIыу. Гъэ блэкIам жэпуэгъуэм и 1-м ири-
хьэлIэу, зи гугъу тщIы Iуэхутхьэбзэм тегъэщIа 
электрон Iэмэпсымэу мини 3,6-м щIигъу 
 республикэм щыдиIащ. 

Банк инфраструктурэм зыщимыубгъуа 
щIы пIэхэмрэ сату щIапIэхэмрэ ди нобэми 
 къагъэсэбэпыр, зэрыгурыIуэгъуэщи, нэ ры-
лъагъу ахъшэ зэIэпыхыкIэщ. 

«ЩэхуакIуэхэм мы зэманым нэгъуэщI 
 IэмалыщIи къыхуагупсысащ. Банк картэкIэ 
тыкуэным е бензин игъэхъуапIэм щыщахуэм 
Iуэхутхьэбзэм и уасэр зэрыхухагъэкIым и 
 мызакъуэу, абдеж дыдэм, кассирым хъыбар 
иригъащIэкIэрэ, ахъшэ Iэрылъхьи къыщы-
хихыфынущ, - къыхегъэщ Урысейм и Ахъшэ 
хъумапIэм Къэбэрдей-Балъкъэрым щиIэ и 
къудамэм и унафэщIым и къуэдзэ Балаев 

Къэхъун къуажэм дэт ку-
рыт еджапIэ №2-м ще кIуэ-
кIащ лIыхъужьыгъэм и дерс. 
Ар къызэригъэпэщащ «По-
иск» школ отрядым и уна-
фэщI, тхыдэмкIэ егъэджа-
кIуэ Шыб зыхъуэ Хъамсинэ. 
 Кърагъэблэгъащ СВО-м хэт 
лIыхъужьхэу Къандэхъу 
Алимрэ Хьэмгъуокъу Му-
ратрэ. УФ-м и Къэрал Думэм 
и депутат, унагъуэр хъумэ-
нымкIэ, адэ-анэхэмрэ бын-
хэмрэ я IуэхухэмкIэ абы и 
 комитетым и унафэщI Оста-
нинэ Нинэ къалэн къащищI-
ри, кърагъэблэгъа щIалэхэм 
зэIущIэм щратащ «Хэкур 
 хъумэным теухуауэ къагъэ-
лъэгъуа хахуагъэмрэ лIы-
гъэмрэ папщIэ» щIыхь 
тхылъ. 

2015 ГЪЭМ Къандэхъу Алим 
Нарткъалэ дэт 1-нэ лицейр 
 къиухри, Санкт-Петербург дэт 
дзэ институтым щIэтIыс -
хьащ. Абы команднэ факуль-
тетым и офицеру къыщIэ-
кIащ. Къулыкъу щищIащ При-
волжскэ округым. Лъэпкъ 

Зэрыхъуари къызыхэкIари сы-
мыщIэу, иджыри сыщIалэ цIынэу 
мэзхэм кIуэн щIэздзащ. «Сыт, атIэ, 
абыкIэ къыджепIэну узыхуейр?» 
жыфIэу фыкъызэупщIмэ, фхуэс-
Iуэтэну сызыхущIэкъур си нэгу 
къызэрысхущIэгъэувэжкIэ зэкIэ-
лъызгъэкIуэнщ.

НАЛШЫК къалэм дэт еджапIэ 
 нэхъыщхьэм (КъБКъУ-м) сыщIэсу, 
сыщалъхуа къуажэм, Лэскэн ЕтIуа-
нэм, зыгъэпсэхугъуэ махуэхэм сы-
кIуэжырт. А жылэрат зэкъуэшитIыр, 
Амиррэ сэрэ, анэр къытщхьэщыту, 
дыщапIа ди лъапсэр здэщыIэр. 
 Сихьэжыху къэси сыхъуапсэрт, 
«ярэ би, мэз гъунэгъуу мо къыс-
щыхъухэм къыщызущыхьыфыну 
пIэрэ?» жысIэу. Пэж дыдэуи, Лэс кэн 
ЕтIуанэр зыдэс тIуащIэр, нэхъри 
 игъэхъуэпсэгъуэу, лъэныкъуитIым-
кIи мэзхэмкIэ къэувыхьащ, псом 
хуэмыдэжу къуажэкум ипщэкIэ 
щыIэ Iыхьэр.

Нэхъ дыщыщIалэIуэхэми, ныб-
жьэгъу цIыкIухэр дызэгъусэу, мэз 
нэхъ къыдэдзахэм мызэ-мытIэуи 
ды кIуат, дызылъэIэсыну къыдэхъу-
лIэр цIыху нэхъ узыщыхуэмызэ жыг 
гуэрэныбэхэр арами. Апхуэдэт, пса-
лъэм папщIэ, Лэскэн ЕтIуанэм 
 къухьэпIэмкIэ къедза сэнтх нэхъ 
щхьэгуэм и кIыхьагъкIэ декIуэкI 
екIэпцIэ мэзу Арщыдан къуажэм и 
бгъумкIэ къуацэ-чыцэкIэрэ зезы-
гъэзыхыжри, къуэкIыпIэ-ипщэкIэ 
уп лъэмэ, Лэскэн адрыщIкIэ зы-
къыщызыIэт, пыIэ къуацэхэмкIэ 
щIэуфэжа мэзылъэ Iуащхьэжьхэм я 
лъабжьэкIэ щыIэ щIыпIэ дахэхэри. 

АрщхьэкIэ, мыбыхэм си цIыкIу-
гъуэу кIуэн щыщIэздзар нэгъуэщI 
хъыбарщи, университетым сыщы-
щIэса зэманымкIэ къезгъэзэ кIы-
жынщ.

Йоуэри, зэгуэр, пщыхьэщхьэхуе-
гъэзэкIи хъуауэ, Налшык сокIыжри 
Анзорей ЦIыкIу (Лэскэн ЕтIуанэм) 
сыдохьэж. Ди унэм и пэш щхьэ хуэм 
щIэсу сарохьэлIэ ныджэмкIэ щыIэ 
уэрамым тхуэзанщIабзэу (а лъэ-
хъэнэм гъунэгъухэм я хадэхэмкIи 
дыщызэкIэлъыкIуэрт) тес Лъакъуэ-
дыгъу Хьэсэнрэ абы и щхьэгъусэ 
 Iэминатрэ (Къумахуэхэ япхъут). 

Ди анэр, зэкъуэшитIым ди Iуэху 
зэрихуэу, пэш щхьэхуэм къыщIэкI-
щIыхьэжми, и нэхъыбэм хьэщIэхэм 
ябгъэдэст. БзылъхугъитIыр Лъа-
къуэдыгъум жиIэхэм едаIуэрт. Дэ, 
зэкъуэшхэм, унэ кIуэцIитIым я зэ-
хуакумкIи бжэ щхьэхуэ хэлъти, ба-
лигъхэр зытепсэлъыхь гуэрхэри 
зэхэтхырт. 

Ауэрэ здекIуэкIым, ди анэм и зи 
чэзу къыщIэкIыгъуэм сэ зыкъыс-
хуегъазэ: «Аслъэн, уэ хъыбарыжь-
хэр пфIэфIщ, Хьэсэн жиIэхэм щхьэ 
уемыдаIуэрэ?!» жеIэри. «Сыту пIэ-
рэ?» хузогъэщIагъуэ. «УныщIы хьэ-
мэ, зэхэпхынкъэ! ГъэщIэгъуэнщ!» - 
къызетыж жэуап. 

…А пщыхьэщхьэращ, къызэрыз-

Амбулаторэхэр
зрегъэлъагъу

КъБР-м узыншагъэр хъумэнымкIэ и министр Къалэбатэ 
Рустам илъэсыщIэр къызэрихьэрэ зригъэлъэгъуащ Белая 
Речкэ, Старэ Шэрэдж, Шэрэдж Ищхъэрэ, Светловодскэ, 
Дей, Къубэ-Тэбэ къуажэхэм щаухуэ амбулаторэхэм щекIуэкI 
лэжьыгъэр.

УХУЭНЫГЪЭХЭР йокIуэкI «ЦIыхухэм япэ медицинэ дэIэ-
пыкъуныгъэ щыхуащIэ IуэхущIапIэхэр къэгъэщIэрэщIэжын» 
щIыналъэ программэм ипкъ иткIэ. Ахэр мы илъэсым хьэзыр 
ящIыну я мурадщ. Унэхэр къызэфIагъэуващ, абы и пэшхэр 
зэрыщытыну щIыкIэр зэхагъэщхьэхукIащ, щхьэгъубжэ 
блыпкъхэр хагъэуващ.

Министрым жиIащ ирагъэкIуэкIа лэжьыгъэм арэзы къы-
зэрищIар, абы къыдэкIуэуи ухуакIуэхэр къыхуриджащ Iуэхур 
нэхъ щIагъэхуэбжьэну, унэм инженер коммуникацэхэр ешэ-
лIэным егугъуну, апхуэдэуи цIыхухэм медицинэ Iуэхутхьэ-
бзэхэр яхуэщIынымкIэ щыIэ жыпхъэщIэхэм къызэрагъэувым 
тету IэщIагъэлIхэм я пэшхэм я зэкIылъыхьыкIэм гулъытэ 
 хуащIыну.

2025 гъэм республикэм амбулаторэу 8 къыщызэIуахы нущ. 
Зи гугъу тщIахэм къищынэмыщIауэ, апхуэдэ медицинэ Iуэху-
щIапIэхэр щахуэ Прохладнэ щIыналъэм и Красносельскэ 
 къуажэмрэ Налшык округым хыхьэ Кэнжэ жылэмрэ. 

«Къуажэ дохутыр»
Мы программэр Къэбэрдей-Балъкъэрым щагъэзащIэ 

2019 гъэ лъандэрэ. А зэманым къриубыдэу  республикэм и 
медицинэ IуэхущIапIэхэм лэжьыгъэ щагъуэтащ унэтIыны-
гъэ зэхуэмыдэхэмкIэ IэщIагъэлI 205-м. Программэм и фIы-
гъэкIэ узыншагъэр хъумэнымкIэ IэнатIэр зыхуримыкъу 
IэщIагъэлIхэмкIэ къызэгъэпэща мэхъу, ап хуэдэуи къэра-
лым мылъку хъарзынэкIэ дохутыр щIалэхэм защIегъакъуэ.

2025 ГЪЭМ республикэм и район сымаджэщхэм ягъэкIуэ-
нущ дохутыр 23-рэ курыт щIэныгъэ зиIэ IэщIагъэлIу 8-рэ. Про-
граммэм къызэригъэувымкIэ, жылагъуэ нэхъ пхыдзахэм 
 ягъакIуэ дохутырхэм сом мелуан 1,5-рэ, фельдшерхэм сом 
мин 750-рэ иратынущ. ЦIыху мин 50-м нэблагъэ зыдэс къуа-
жэхэм щылэжьэну дохутырхэм сом мелуан яIэрыхьэнущ. 
IэщIагъэлI ныбжьыщIэхэр здэкIуа щIыпIэхэм илъэситхукIэ 
щыIэнущ. Iуэху щхьэпэр ягъэзащIэ «Узыншагъэр хъумэным-
кIэ IэнатIэм зегъэужьын» къэрал программэм къызэригъэу-
вым тету.

Фигу къэдгъэкIыжынщи, 2024 гъэм    къэралым и щIына-
лъэхэм а программэр зэрагъэзащIэмкIэ Къэбэрдей-Балъ-
къэрыр а Iуэхум псом нэхърэ нэхъ ехъулIэу къагъэлъэгъуащ. 

ЩХЬЭЩЭМЫЩI Изэ.

лIыхъужьыгъэхэр зезыхьахэу 
Горшков Анатолэрэ КIарэ 
Анатолэрэ. ХьэщIэхэм я пса-
лъэмакъыр нэхъыбэу зытра-
гъэщIар хабзэхъумэ IэнатIэм 
нобэ пэрыхьэ ныбжьыщIэ-
хэм, япэ итахэм зэрахьа лIы-
хъужьыгъэмрэ хахуагъэмрэ я 
щапхъэу щытын зэрыхуейрщ. 

Апхуэдэуи Тембот Артур 
къы зэхуэсахэм яхутепсэ лъы-
хьащ школым зэрыщIэсам, 
хабзэхъумэ IэнатIэм зэрыпэ-
рытам, къыдеджахэм щыщ 
языныкъуэхэм я гъащIэр 
къы зэрекIуэкIам, яхузэфIэ-
кIахэм.

КъБР-м и МВД-м тхыдэмкIэ 
и музейр къызэзыгъэпэща 
Черновэ Аленэ гуапэу игу 
 къигъэкIыжащ Дзэлыкъуэ 
щIыналъэм къыщалъхуа, 
 Хэку зауэшхуэм щыгъуэ 
 КъБАССР-м и МВД-м зэ рыб-
кIэ тридзэу щылэжьа Доб-
ротворская Любовь зэрихьа 
лIыгъэр. Ди щIыналъэр фа-
шист зэрыпхъуакIуэхэм ща-
убыдам щыгъуэ а цIыхубз 
 хахуэр партизанхэм яхыхьауэ 
щытащ, ауэ, бзэгузехьэхэм я 
зэранкIэ ар нэмыцэхэм яу-
быдри, Псыхуабэ къалэм деж 
щаукIащ. 

ЗэIущIэм кърихьэлIа, Дзэ-
лыкъуэ щIыналъэм и ОВД-м 

и ветеранхэм я советым и 
тхьэмадэ Щоджэн Барэсбий 
щIалэгъуалэм щапхъэу къа-
хуихьащ Хэкур зыхъумэу дзэ 
Iуэху хэхам хэтхэм нобэ зэ-
рахьэ лIыгъэмрэ къагъэлъа-
гъуэ хахуагъэмрэ икIи къыху-
риджащ абыхэм ядэплъеину.

Курыт еджапIэм и унафэщI 
Дзасэжь Албэч къызэхуэса-
хэр щигъэгъуэзащ школым и 
ехъулIэныгъэхэм, еджакIуэ 
цIыкIухэр хэкупсэу къэхъун 
папщIэ, абы щрагъэкIуэкI лэ-
жьыгъэхэм, нэгъуэщIхэми. 

КъБР-м и хабзэхъумэ Iэна-
тIэхэм я ветеранхэм къабгъэ-
дэкIыу школым и уна фэщI-
хэмрэ еджакIуэхэмрэ хьэ щIэ-
хэр ехъуэхъуащ я лэжьыгъэм 
щехъулIэну, школым фIыуэ 
щеджэну, гъащIэм гъуэгу да-
хэ къыщыхахыну, Хэкум хуэ-
пэжу щытыну. 

ЗэIущIэм и кIэм удз гъэгъа-
хэр щагъэтIылъащ Дзэлы-
къуэдэс къуажэм дэт, Хэку 
 зауэшхуэм хэтахэм я фэ-
еплъым деж.

ХЬЭЩЫКЪУЕЙ  Олег.

гвар дием лейтенант нэхъы-
жьу хэтщ, подразделенэм и 
командирщ. Сирием терро-
ризмэм щыпэщIэтынымкIэ 
къу лыкъу гугъу щрихьэкIащ. 
Украинэм щекIуэкI дзэ Iуэху 

хэ хар къызэрыхъейрэ абы 
щы Iэщ, лIыгъэ игъэлъагъуэу. 
Къэрал дамыгъэ лъапIэхэр 
къыхуагъэфэщащ, псэ е мы-
блэжу къулыкъум зэрыпэ-
рытым папщIэ. 2022 гъэм 

«Участник боевых действий» 
бгъэхэIур къратащ. 2023 гъэм 
УФ-м и Президентым и Уна-
фэкIэ, Къандэхъу Алим Жу-
ковым и медалыр къыхуа гъэ-
фэщащ. 2023 гъэм мэ къуа уэ-

гъуэм и 14-м УФ-м и Лъэпкъ 
гвардием и зауэлIхэм я феде-
ральнэ IэнатIэм и уна фэщIым 
къритащ «Участнику СВО» 
медалыр.

Хьэмгъуокъу Мурат Къэ хъун 
къуажэм дэт курыт еджапIэ 
№1-м щIэсащ. Школ нэужьым 
ар зэгурыIуэныгъэ кIэ дзэ къу-
лыкъум хыхьащ. 2023 гъэм 
ще гъэжьауэ Ук раинэм ще-
кIуэкI дзэ Iуэху хэхам щыIэщ. 
Танкым пэщIэт взводым хэту 
къалэн гугъу ирехьэкI. Абы 
 папщIэ ди щIалэм дамыгъэ 
лъапIэхэри къы хуагъэфэ-
щащ.

ЗауэлIхэм ныбжьыщIэхэр 
щIагъэдэIуащ дзэ Iуэху хэхам 
щагъэунэхуахэм, жаIащ Хэ-
кум къылъыкъуэкI гугъуехь-
хэр къызэнэкIа хъуным теу-
хуауэ я пщэ къыдэхуа къа-
лэныр зэрагъэзэщIэнур. ЩIа-
лэхэм щапхъэу къахьащ Хэку 
зауэшхуэм хэта ди нэхъыжь-
хэм я лIыхъужьыгъэр, Аф-
ганистаным щыIахэм, нобэ 
Украинэм къулыкъу щезы-
хьэкI хэм я хахуагъэр.

ГЪУЭТ Синэ. 

 Расул. - МызэкIэ, а щIыкIэм тету щэхуакIуэм 
зы картэкIэ зэ Iэбэгъуэу къыхухэнур сом мини 
5-щ, мазэм къриубыдэу - сом мин 30-щ. 

Балаевым зэрыжиIэмкIэ, ди республикэм 
зи гугъу ищI Iуэхутхьэбзэр къыщыпхуэгъэ-
сэбэпыну сату щIапIэхэм я бжыгъэм, гъэ 
блэкIам къриубыдэу, проценти 10-кIэ щыхэ-
хъуащ. Мы зэманым ахэр псори зэхэту зэры-
хъур 73-щи, я процент 25-р здэщыIэр къуа-
жэхэращ. 

Уасэхэр зэрызыIэпах картэхэр къызэрагъэ-
сэбэпыр хэкIыпIэфIщ щэн-къэщэхуным 
 пы щIа Iуэху цIыкIуфэкIухэр цIыхухэм ящы-
гъэп сынщIэнымкIэ. А гупсысэрщ лъабжьэ 
 яхуэ хъуар Урысейм и Ахъшэ хъумапIэм Къэ-
бэрдей-Балъкъэрым щиIэ и къудамэм, рес-
публикэм и Правительствэм, цIыхухэм щIы-
хуэ етынымкIэ IуэхущIапIэхэм (банкхэм), 
иджырей зэпыщIэныгъэхэмкIэ операторхэм, 
район администрацэхэм щылажьэ IэщIа-
гъэлIхэм къызэдащта проектым. Ар къыхощ 
зи гугъу тщIы ахъшэ хъумапIэм и пресс-Iуэху-
щIапIэм къытIэригъэхьа тхыгъэм.

БЭРАУ Бышэ.

Iыхьэ щанэкIэ
хэхъуащ

губзыгъыжымкIэ, и кIапэлъапэ гуэр 
нэхъ мыхъуми, щызэхэсхыгъар, иу-
жьым Лъакъуэдыгъум нэхъ егъэ-
зырабгъурэ зэпкърыхауэ сэ езым 
къысхуиIуэтэжа хъыбархэм ящыщу, 
Лэскэнрэ Урыхурэ я зэхуаку дэлъ 
 тIуащIэм къуакIэ-бгыкIэу ипщэ лъэ-
ныкъуэмкIэ зыкъыхуезыгъэзых мэ-
зышхуэм къыщIэж Шэчэр псы 
цIыкIум ехьэлIа хъыбар телъыджэм 
и хуэмэбжьымэ гуэрхэр. Зи гугъу 
тщIы а тIуащIэм «Шэчэр» жыхуаIэ 
псы къуэпситI зэрыщежэхым иужь-
кIэт щыгъуазэ сыщыхуэхъуар.

Къытезыгъэзэж щIыкIэу къыхэз-
гъэщынщи, «тхыдэ мыжыжьэр» 
къысхуэзыIуэтэжар Хьэтуей щыщ-
ми, и гъащIэм и етIуанэ Iыхьэр 
Лэскэн ЕтIуанэ къуажэм щезыхьэ-
кIа Лъакъуэдыгъу Хьэсэнщ. АтIэми, 
Хьэсэн хьэблэм къызэрыщацIыхур 
щэкIуэн зи мыжагъуэ мэзакIуэут, 
IуэрыIуатэр зи бэрэ хъыбарыжьхэр 
къэIуэтэжынымкIи пащI щымыIэм 
хуэдэут. 

Дэ къызэрытлъытэмкIи, ар щы-
тащ, IуэрыIуатэм зэрыхуэгурыхуэм 
къыдэкIуэу, нэхущым къэтэджрэ 
мэз кIуэуэ щыщэкIуэнымкIи, гуфIэ-
гъуэ Iэнэм щызэхуэсахэм уэрэ-
дыжьхэр захригъэхынымкIи зыхуэ-
дэ щымыIэ лIыуэ. 

«Сытыт, атIэ, ищхьэкIэ зи гугъу 
пщIа хъыбарыр зыхуэгъэзар?» 
жыф Iэу фыкъызэупщIмэ, зытеу-
хуар мызыгъуэгукIи и кIэм нэсу къы-
зэрысхуэмыIуэтэжыфынум къы хэ-
кIыу, Октябрь Революцэ Иныр ди 
къэралым къыщыхъеиным иджы-
ри илъэс бжыгъэ иIэжу, Къэбэр-
дейм а и лъэныкъуэмкIэ къыщыхъуа 
Iуэхугъуэ гъэщIэгъуэнхэм ящыщ 
гуэру зэрыщытыр къыхэзгъэщын-
щи, мы тхыгъэм и нэгъуэщI Iыхьэм-
кIэ секIуэтэкIыжынщ. 

НэгъуэщIу жысIэмэ, ди адэ къуэш 
нэхъыщIэм и къуэ цIыкIу (дауи, 
сызытепсэлъыхь лъэхъэнэрат ар 
щыцIыкIуар) Хьэутийрэ сэрэ лъа-
къуэрыгъажэкIэ зекIуэ гъуэгуанэ 
дызэрытехьауэ щытам и гугъу 
фхуэс щIынщ. 

Хьэутий цIыкIурэ сэрэ

А зэманми, мэзхэм сызэрызыIэ-
пашэм и мызакъуэу, лъакъуэры-
гъажэми сыдихьэхырт, кIуэ сызы-
тесыр къутамэ, абы и пIэ изгъэу-
вэжын щIэх къызэрысхуамыщэху-
нур сщIэ пэтми.

АтIэ, арати, зэгуэр къуажэм сы-
щыIэу, кIуэ уэ къащIэ ар зэрыхъуа 
щIыкIэр, Хьэутий цIыкIу зыщIызогъу-
ри, тIури дызытешасэр а зы «хьэ-
фэшыр» арами, тызоухуэ, псым ад-
рыщIкIэ къыщыс Анзорей (Старэ 
Лэскэн) къуажэм дыдыхьэу, япэу 
дызыIущIэ уэрамдэкIымкIэ, къэгъа-
зи-нэгъази дыхэмыту, дрижэу, жы-
лэбгъу губгъуэм дызэрынэсу, Iуэры-
Iуатэрэ картэкIэ фIэкIа «сымылъэ-
гъуа» къуэладжэу Шэчэр къызы-
дэжым дыхуеIэну. 

АтIэми, гъуэгуанэ «зэгъым» ды-
тезышам и щхьэусыгъуэхэм ящыщу 
къэслъытар мыращ: япэр - щIыуэп-
сыр фIыуэ зэрыслъагъурщ, етIуанэр 
- дыщалъхуа, дыщапIа, ди нэхъыжь-
хэм нэщхъеягъуи тхъэгъуи щалъэ-
гъуа щIыналъэм пщIэ лей зэрыхуэс-
щIырщ, къинэмыщIауэ (хъыба-
рыжь хэри блэкIар дэзыгъэцIыхуж 
IэмалыфIу зэрыщытыр къэтлъы-
тэмэ), ищхьэкIэ зи гугъу сщIа Iуэ-
рыIуатэу а щIыпIэм хуэгъэзам и 
хуэмэбжьымэ гуэрхэри щызыхэс-
щIэ ным сызэрихуэу арагъэнт. 

Дожьэ, атIэ

Лъакъуэрыгъажэм и гупэмкIэ 
щхьэнтэ папщIэу щызэзгъэпэща 
 тетIысхьэпIэ щабэм ныбжьыщIэр 
тезэгъэнтэкъэ? Хьэутий цIыкIурэ сэ-
рэ зэрыжысIа щIыкIэу дыдокI. 

Псым дызэрынэсу дыкъопсыхри, 
лъэсу дызэпрокI. Ныджэм и адрыщI 
лъэныкъуэм уфIэмыкIауэ хьэфэш 
утетIысхьэныр, дауи, дзыхьщIы-
гъуэджэт. Нэхъри, псыежэхым и 
 адрей нэпкъыр ижьрабгъущи, ЩIы 
Хъурейм ищхъэрэкIэ гъэза и сыт 
хуэдэ ныджэми къызэрыщекIуэ -
кIыу (геофизикэ-географиер зыдж-
хэми гу зэрылъатауэ), нэхъ задэщ. 

Лъакъуэрыгъажэр ди Iэдэжу, 
Хьэутий цIыкIурэ сэрэ джабащхьэм 
дыдокIри, Анзорей дыдохьэ. Япэу 
дызрихьэлIа уэрам зэпрыум ды-
тоувэ. Iэдэжу тIыгъам дытотIыс-
хьэж ри, «макIуэ-мэлъей!», и кIы-
хьагъкIэ дрожэ. 

ГукъэкIыж щIыкIэу мыри къы-
хэзгъэщынут. Нэхъапэхэм адрыщI 
щIалэ цIыкIухэм дащышынэу (езы-
хэри къытщышынэу) къекIуэкIат, ар 
ди лъым хэтти, арагъэнут Анзорейм 
сыщыдыхьэкIэ си закъуэну сыщIы-
хуэмеяр… 

АтIэми, хьэи цIыхуи зэран къыт-
хуэмыхъуу, къуажэбгъум дынэсащ. 
Абдежыр губгъуэ тафэ зэлъыIухат, 
гъунэгъу хьэблэм я зэхэзекIуапIэу. 
Дызэрынэсу дыкъэувыIащи, зыдо-
плъыхь. Хьэутий цIыкIуи зегъэнаб-
дзэгубдзаплъэ, абыкIи къызэрыз-
дэIэпыкъум щыгуфIыкIыжу. 

НыбжьыщIэм къызжиIэхэми се-
даIуэ хуэдэурэ, адэкIэ хэтшыну лъэ-
ныкъуэр къыхыдох. Губгъуэм диту 
деплъыхмэ, гу лъыдотэ къуажэкум 
къыдэкI гъуэгур къуэкIыпIэмкIэ щы-

Iэ сэнтхым зэрыхуэкIуэм. Дауи, 
дызыхуеIэ псыхъуэ цIыкIур здэ-
щыIэр абыкIэт. 

Лъакъуэрыгъажэм дыкъепсых-
ды тетIысхьэжурэ, нэпкъитIым лэ дэ-
хыу дыхьэ гъуэгумкIэ дыдокIри, 
 лъагапIэм дытохьэ. 

ЩIэплъыпIэм нэсу нэм къыхуэп-
лъыхьыр тафэрэ губгъуэу мэш зы-
щIэхэм къагъэсэбэпырщ. Гъуэгум 
адэкIэ зызыхеш. ДызыхуишэнкIэ 
 хъунур дигу итлъхьа лъэныкъуэр 
арауэ зэрыщытым дрипIейтейми, 
гупсэхугъуи къыдет. 

Ещхьыркъабзэу дунейм и щы-
тыкIэми зыкъыддещI: бжьыхьэпэ 
мазэу дыгъэпсщ, нэхущ, хъуапсэ-
гъуэщ. Губгъуэ кIыхьышхуэм илэ-
жьыхьхэмрэ тракторрэ машинэу 
щы зэхэзежэмрэ, дыгъэм пэджэгу-
жу псысэм хуэдэщи, нэр зыгъэгу-
фIэщ. Дэри мы ди ежьэгъуэм ды-
зыхуеяр дгъуэта хуэдэ, тафэ гъуэгу-
жьу нашэкъашэм тIэкIу хуэегъэ-
зыхыгъуэу дрожэ…

Дыздынэсари Шэчэрт

СхужыIэнукъым, Хьэутий цIыкIу-
рэ сэрэ мы ди ежьэгъуэм Шэ-
чэрышхуэ зыдэт къуэладжэм ды-
дэплъауэ. Хьэуэ, абы дэ дыхунэса-
тэкъым. ДыкъыщыувыIар джаба-
щхьэ щыгуу Шэчэр ЦIыкIу зыдэт 
тIуащIэм хуезыгъэзыхырщ. Пэжу, 
дызыхуеплъых къуэ мызадэм ще-
жэх псыр зэры-Шэчэр ЦIыкIум щы-
гъуазэ сыщыхуэхъуар иужькIэщ, 
дыздынэса сэнтхыщхьэм гукъэ-
кIыжкIэ тесщIыкIыжа сурэтым, 
илъэс бжыгъэфIи дэкIыжауэ, наб-
дзэгубдзаплъэу сыщеплъыжарщ… 

Мыри къыхэзгъэщынут. Мэзылъэ 
шытхыр Лэскэнрэ Урыхурэ я зэ-
хуаку дэлъ тIуащIэм щыкIуэцI-
рыкIым и нэхъ лъагапIэхэм къы-
щежьэ Шэ чэ рышхуэ и псыхъуащ-
хьэхэратэкъым щылъыхъуапхъэр 
илъэси 110-рэ ипэкIэ а лъэны-
къуэмкIэ хьэрычэ тыщIэу зыкъы-
щы зыгъэлъэгъуа Пар шин Иван, 
Октябрь Революцэ Иным иужькIэ 
Америкэм Iэпхъуэн хуей щыхъум, 
ибгы нэжа «Iуэхухэм» я лъэужь 
гъуэты гъуейхэм. ГъэщIэ гъуэнщ, 
ауэ абы гу щылъыстэжар Лъа-
къуэдыгъу Хьэ сэн къызжиIэжам 
тестхыкIыжауэ щыта тхыгъэм, ищ-
хьэкIи зэрыщы жысIащи, набдзэ-
губдзаплъэу сыщеплъыжарщ.

Ауэ, Хьэутий цIыкIурэ сэрэ а псо-
ми дыщыгъуазэтэкъыми, дызды-
нэсам дызэгупсысар уэ къащIэ, ауэ 
мырагъэнт: «Шэчэр и тIуащIэм ды-
нэмысыпами, гъунэгъу дыхуэхъуа-
къэ?» Ар къудейми дригушхуэрэ 
 махуэри бзыгъэрэ уэфIу къызэрыт-
хущIэкIари ди гурыфIыгъуэу, нэр 
зытеплъызэ Iэхэлъахэм хуиту зы-
щытплъыхьри къедгъэкIэрэхъуэкIы-
жащ… 

Тхыгъэри сурэтри
КЪУМАХУЭ  Аслъэн  ейщ.

Шэчэр  лъахэ

ТЕКIУЭНЫГЪЭ



Уасэхэр

«Махуэкум»  и  къыдэкIыгъуэр  зыгъэхьэзырар
ШАЛ  Мухьэмэдщ.

Хэт  тежынур?

Дэтхэнэри  убыдыпIэщ

Къахэхъуащ щэнхабзэ

хъугъуэфIыгъуэхэм

ГъэщIэгъуэнщ, ауэ, къы-
зэрыщIэкIымкIэ, дэ дына-
сыпыфIэщ! Сыту щытми, 
иджыблагъэ ВЦИОМ-м 
(Жы лагъуэм и Iуэху еп-
лъыкIэр зригъэщIэнымкIэ 
урысейпсо центр) къызэ-
рихутам тепщIыхьмэ, УФ-м 
и дэтхэнэ цIыху етIуанэри       
и гъащIэмкIэ арэзыщ, Iы-
хьэ щанэр, хэбгъэзыхьмэ, 
насы пыфIэ дыдэщ. На сы-
пыншэу зыкъэзылъытэ-
жыр процент 15 - 20–м щIи-
гъуркъым. 

ЗАНЩIЭУ гу лъумытэнкIэ 
Iэмал иIэкъым абы насыпыр 
къызэрипщ пщалъэр цIыхум 
бгъэдэлъ мылъкур зыхуэ-
дизым зэрытримыщIыхьыр. 
Абы и лъэныкъуэкIэ дуней 
псом дэ 60-нэ увыпIэр щы-
тIыгъыу къыщыгъэлъэгъуащ 
нэгъуэщI къэбжыкIэмкIэ. Ауэ 
дэнэ а езы «пщалъэр» къыз-
дикIар?

Ар къэзыгупсыса профес-
сор цIэрыIуэ Винховен Рууд            
и ныбжьыр илъэс 82-м иту 
иджыблагъэ, 2024 гъэм 
 дыгъэгъазэм и 9-м, езым и 
хэку Голландием щылIащ. Зи 
IуэхущIафэ псори насыпым  
и къыхэкIыпIэхэр джыным 
езыхьэлIам абы теухуа и япэ 
лэжьыгъэр 1984 гъэм къы-
трыригъэдзащ, ар щхьэкIэ 
Интернетыр а зэманым 
 щы Iэтэкъыми, ар апхуэдизу 
хэIущIыIу хъуакъым, ауэ 
 щIэ ныгъэлI ныбжьыщIэм 
къыгурыIуат гъуэгу тэмэм 
 зэ рытетыр. А зэманым аме-
ри канхэмрэ европейхэмрэ 
егъэлеяуэ къулей хъуат, хэ-
хъуэшхуэхэр яIэрыхьэрт, 
арщхьэкIэ, итIани зыхащIэрт 
зыгуэр зэрахущыщIэр. АтIэ 
мылъку уиIэкIэ сыт и мы-
хьэнэр, абы гуфIэгъуэ къып-
хуимыхьмэ? ЦIыхур дунейм 
къытохьэри, екъу зэпыту 
мэп сэу, доллар минипщIхэр 
зыIэрыхьэхэр минищэхэм 
 хущIокъу, иужьрейхэр мел-
уанхэм щIохъуэпс, апхуэдэу-

Китай махуэгъэпсымкIэ, дызыхыхьа 2025 гъэр блэм и 
илъэсщ. А псэущхьэм щышынэми, куэдыр абы фIыкIэ 
 щогугъ, ар зэпIэзэрытыныгъэмрэ Iущыгъэмрэ я нэщэнэу 
къалъытэри. Хэбгъэзыхьмэ, языныкъуэхэм я унэм ща-
пIыну къащэху (пэжу жытIэнщи, ахэр щащэ тыкуэнхэр ди 
деж щыIэу дыщыгъуазэкъым). Сыту щытми, цIыху къызэ-
рыгуэкIхэм я гупсысэр зыхуэгъэзар ауэ жыжьэуи блэ 
гъэшхэныркъым, атIэ махуэ къэс я пащхьэ къиувэ къа-
лэнхэр зэрызэфIагъэкIынурщ. Къэралым щытыкIэ хьэ-
лэмэт щызэфIэуващ. Улахуэхэмрэ пенсэхэмрэ, нэгъуэщI 
 хэхъуэхэм зыщаIэт, арщхьэкIэ уасэхэри я пIэ иткъым, 
языныкъуэхэм деж гурыIуэгъуэкъым хэт япэ ищми. А тIур 
зэхьэрхуэрэгъущ. Бжыгъэхэм ятепщIыхьмэ, хэхъуэхэр теж 
хуэдэщ, ауэ дэтхэнэ цIыху щхьэхуэми абы езым и еплъыкIэ 
иIэжщ.

УРЫСЕЙМ СтатистикэмкIэ и къэрал комитетым къызэ-
ритамкIэ, блэкIа илъэсым и кIэм инфляцэр проценти 9,7-рэ 
хъуащ, 2024 гъэм и пэщIэдзэм зэрыщыта проценти 7,4-м 
икIри. ЗэфIэува хабзэм тету щIышылэм и1-м пенсэхэм зэры-
хагъэхъуари иужьрей бжыгъэм тещIыхьауэщ. Нэрылъагъущ 
къызэрыкIэрыхур, ауэ иджы абы куэдрэ топсэлъыхьри, ар 
зэрахъуэкIыну къыщIэкIынущ. 

Уасэхэр зэрыдэуейм къигъэгузэва цIыхухэр нэхъыбэрэ щы-
щахуэу хуежьащ, тIэкIу нэхъыкIэми, хьэпшып нэхъ пудхэр 
 щащэ тыкуэнхэм, языныкъуэхэм ерыскъыпхъэхэр куэду зэ-
рагъэпэщ. Сомыр нэхъ пуд зэрыхъур я нэгу щIокIри, банкхэм 
щIыхуэ къыIах щхьэщатыкIыну процентхэм щымышынэу. 
Ахэри ящыщщ инфляцэр щIэзыгъэпсынщIэхэм. Ар зэтриIы-
гъэн мурадкIэ УФ-м и Банк нэхъыщхьэм процентхэр дрегъэу-
ей, ауэ зэкIэ сэбэп хъууэ гу лъыттэркъым.

Зыр зым пыщIащ. Апхуэдэ щытыкIэм псэупIэхэм я уасэхэр 
уафэхэм нэсу дригъэуеящи, цIыхухэм ахэр къамыщэхужыф 
хъуащ. КъыIах ахъшэм щхьэщатыкIхэм зэрызаIэтамрэ я Iэ-
дакъэщIэкIхэр зэрахуимыгъэкIымрэ ухуакIуэхэр къыжьэда-
къуащ. ЛэжьакIуэхэр къазэремэщIэкIыр абы хэплъхьэжмэ, 
псэупIэхэр ящIыныр къызэтоувыIэ, я уасэхэми хуэдэу. Ар-
щхьэкIэ 2025 гъэм иужьрейхэр ирихужьэну къыщIэкIынущ 
 IэнатIэ псори зэщIэзыубыдэ инфляцэм.

 Статистикэм дигу къегъэкIыж 2024 гъэм бензиныр Уры -
сейм ику иту процент 11-кIэ нэхъ лъапIэ зэрыщыхъуар. Ар-
щхьэкIэ IэщIагъэлIхэм дагъэшынэ 2025 гъэм аргуэру процент 
20-кIэ дэуеинкIэ. Абы къиIэтынущ хьэпшыпхэми, ерыскъып-
хъэхэми, Iуэхутхьэбзэхэми я уасэхэр. Жылагъуэ транспортым 
и гугъу дымыщIыххэми хъунущ. 

Иджыри къэс дызытепсэлъыхьахэр гъэм и зэман пыухыкIам 
темыщIыхьамэ, электрокъарур, газыр, псыр, кIэрыху бжьэ-
рыхухэр зэрыдашыр нэхъ лъапIэ щыхъунур дызыхыхьа илъэ-
сым и бадзэуэгъуэрщ. Къэралым и дэтхэнэ щIыналъэми 
щхьэхуэу егъэщIылIауэ уасэхэр щIэрыщIэу зыгъэувынур УФ-м 
и Правительствэрщ. Ику иту ахэр процент 11,9-кIэ Урысейм 
щыдэкIуеину хуагъэфащэ.

А бжыгъэр Къэбэрдей-Балъкъэрым, Шэшэным, Къэрэшей-
Шэрджэсым, Ставрополь крайм проценти 9,2-м щыщхьэдэхы-
нукъым. АрщхьэкIэ Дагъыстэным, Ингушым, Осетие Ищхъэ -
рэ - Аланием щылъагэнущ - процент 11,2-м къыщыщIэдзауэ 
процент 19,1-м нэсыху. ЗэрыжаIэмкIэ, ар къызыхэкIынур а рес-
публикэхэр коммунальнэ IэнатIэр къанэ щымыIэу къэгъэ-
щIэрэщIэжыным теухуа программэщIэм зэрыхагъэхьарщ. 
Абы укъыхэхутэн папщIэ нэхъыщхьэу къыпхуагъэувхэм 
ящыщщ экономикэ лъабжьэм тет уасэхэр уиIэныр. 

ИщхьэкIэ зи гугъу щытщIа псоми япэщIэтынущ цIыхухэм 
яIэрыхьэ хэхъуэхэр. 2025 гъэми ахэр нэхъыбэж хъунущ. Бжы-
гъэ зыбжанэ къэтхьынщ. Упсэун папщIэ нэхъ мащIэ дыдэу 
узыхуейхэм я пщалъэу ягъэувамрэ лэжьапщIэ нэхъ мащIэ ды-
дэмрэ заIэтынущ, зэрызэкIэлъыкIуэм хуэдэу, процент 14,8-кIэ, 
16,6-кIэ. Ахэр инфляцэм щхьэпрокI. Иужьрей бжыгъэр фе-
дерацэ псом зэрыщызекIуэнум хуэдэу, Кавказ Ищхъэрэм и 
республикэхэм сом мин 22-рэ 440-рэ щыхъунущ, Ставрополь 
крайм, хэбгъэзыхьмэ, сом мин 26-рэ 94-м щынэсынущ. Ар 
упсэун папщIэ нэхъ мащIэ дыдэу узыхуейуэ ягъэува сом мин 
14-рэ 396-м нэхърэ хуэдэ 1,5-кIэ нэхъыбэщ.

Пенсэхэм я гугъу тщIащ, арщхьэкIэ зэрыжытIам хуэдэу 
 инфляцэр зыщыгугъахэм нэхърэ нэхъ лъагэу къызэрыщIэ-
кIам къыхэкIыу, мазаем и 1-м ахэр аргуэру зэ индексацэ ящIы-
нущ. Апхуэдэу а мазэм хэхъуэнущ сабийхэм зыщIагъэкъуэн 
папщIэ яIэрыхьэ псоми. 

Хъарзынэщ, ауэ дызыгъэпIейтей упщIэ къыхокI: пэлъэщыну 
пIэрэ а псори зизыча инфляцэм? Дауи, ику ит бжыгъэхэр 
 къахьмэ, Iуэхухэр Iеинукъым, ауэ ахэр дэтхэнэ цIыхуми щхьэ-
хуэу тещIыхьамэ-щэ?

АРАТИ, куэдыр зыпэплъа 
зэманыр къэсащ - Амери-
кэм и Штат Зэгуэтхэм я пре-
зидент хъуащ мелардырыб-
жэ Трамп Дональд. Фигу 
къэдгъэкIыжынщи, абы а 
къу лыкъур ипэкIи (2016 - 
2020 гъэхэм) иIыгъауэ щы-
тащ икIи зыкъыщигъэлъэ-
гъуащ жиIам тумыгъуэтэж 
цIыхуу.

АрщхьэкIэ иджы щы-
тыкIэр нэгъуэщIщ, блэ кIами 
дерс гуэрхэр къыхи хауэ къы-
щIэ кIынщи, мы хьэнэ зиIэ 
Iуэхухэр къызэ рызэригъэ-
дзэкIынум шэч хэлъкъым. 
Сыту щытми, абыкIэ гугъа-
пIэ уагъэщI хэ хыныгъэхэм 
япэ къихуэу жиIахэм. Дэ ди 
дежкIэ, дауи, нэхъ мы хьэ-
нэшхуэ зиIэр Украинэм зэ-
пэщIэтыныгъэр щи гъэувы-
Iэну къызэригъэгугъарщ. 
Абы ар хузэфIэкIынущ 
 США-м Киев IэщэкIэ дэIэ-
пыкъун зэрыщигъэту. Ев-
ропэм (Инджылызым, Гер-
манием, Франджым, 
нэгъуэщI хэми) хузэфIэкIы-
нукъым Урысейм къызэры-
пэщIэ ты фыну дэIэпыкъуны-
гъэ нацистхэм яритын, ар 
хэт и дежкIи гурыIуэгъуэщ. А 
щхьэусыгъуэм къыхэкIыу 
Трамп мы Iуэхум зэрыбгъэ-
дыхьэнум куэд елъытащ. 
Ауэ абы ищIэн хуейщ мыб-
деж ди къэралым и сэбэп 
зыхэлъхэр къанэ щымыIэу 
къыщимылъытэу зэрымы-
хъунур. Москва идэжыну-
къым къагъапцIэу, хьэгъэ-
щагъэ къыкIэлъызэрахьэу, 
абы зригъэхъулIэнущ дзэ 
Iуэху хэхам щыщIидзэм 
 зы хуигъэувыжа къалэнхэр. 
Ахэ ращ зи гугъу ящI зэ-
гурыIуэныгъэм и лъабжьэу 
увын хуейри. 

Иджыпстуи нэрылъагъущ 
Байден Джо хуэдэу Трамп 
украин Iуэхухэр игъэнэ-
хъыщхьэхэм зэрыхимыгъэ-
хьэнур. Абы и куэдщ езым и 

ри я гъащIэр макIуэ, зы дэ-
рэжэгъуэ гуэри хэмылъу. 
Мыбдеж зыгуэр щыщыIэщ..

Винховен и къэхутэныгъэ-
хэм зригъэукъуэдиящ, «На-
сы пым и къэхутакIуэ» жур-
налыр къыдигъэкIыу щIи-
дзащ. 2003 гъэм еджа-
гъэшхуэм и лэжьыгъэм 
щыщIэупщIащ Инджылы-
зым и правительствэм. 
 Узыншагъэр хъумэнымрэ 
егъэджэныгъэмрэ я IэнатIэ-
хэм зэхъуэкIыныгъэ инхэр 
щыхалъхьэм абы и къэ ху тэ-
ныгъэхэр къагъэсэбэпащ. 
2006 гъэм къыщыщIэдзауэ 
«Дунейпсо насыпым и ин-
дексыр» тращIыхь унэтIы-
ныгъищым: цIыхур и псэу-
кIэмкIэ зэрыарэзым, и гъа-
щIэм и кIыхьагъыну къалъы-
тэр зыхуэдизым, щIыуэпсым 
и щытыкIэр игу зэрырихьым. 
2011 гъэм ООН-м унафэ 
 къищтащ насыпым и ин-
дексыр зыужьыныгъэм и 
пщалъэхэм ящыщ зыуэ гъэу-
выным теухуауэ. 

МыдэкIэ къэдгъэзэжынщи, 
СССР-м и зэманым ди деж 
къыщалъытэу щытащ я 
псэукIэр зыхуэдэмкIэ къанэ 
щымыIэу псори арэзыуэ. Ар 
лъэлъэжа иужь 1993 гъэм 
япэу къаIэтащ мы Iуэхур. Нэ-
хъыжьхэм дощIэж инфля-
цэм псынщIэ дыдэу зыщри -
ча икIи щIэпхъаджагъэхэм 
егъэлеяуэ зыщаубгъуа а зэ-
маным гукъыдэж зиIэхэр 
 мащIэ дыдэу зэрыщытар. Ар 
къигъэлъэгъуащ цIыхухэм 
зэ реупщIами: я гъащIэмкIэ 
арэзытэкъым абыхэм я про-
цент 75-р, ар зигу ирихьыр 
процентищи ирикъуртэ-
къым. Уеблэмэ, 2000 гъэми 
дэ Винховен и журналым 
 зэхилъхьа рейтингым ищIа-
гъымкIэ дыщыIащ, ди яужь 
африкан къэрал зыбжанэ 
фIэкIа имыту. 2003 гъэрщ дэ 
а рейтингым хуэм-хуэмурэ 
дыкъыщыдэкIуейуэ щыхуе-
жьар. А зэманым ди къэра-
лым щIыдагъэм ахъшэшхуэ 

къызэрыщIихым и фIыгъэкIэ 
цIыхухэм я хэхъуэхэм хуэ-
дищкIэ заIэтати, урысейхэм 
ящыщу арэзыхэр апхуэдэ 
дыдэу бэгъуэн хуейуэ къып-
щыхъунт, арщхьэкIэ УФ-м 
насыпыр къызэрыщалъытэр 
хэхъуэхэми емылъытауэ 
къыщIэкIащ. Ди къэралым 
щхьэкIэ зэрыгушхуэрщ ди 
цIыхухэм япэ ирагъэщыр! Ар 
къигъэлъэгъуащ 2014 гъэм 
ВЦИОМ-р цIыхухэм зэре-
упщIам. Урысейхэм я про-
цент 76-м щIигъум жаIащ я 
гъащIэмкIэ арэзыуэ. Дауи, 
ар нэхъыбэу къызыхэкIар 
Кърымыр Урысейм къызэ-
рыхагъэхьэжарщ, апхуэдэ 
лъэ бакъуэ ичынми ди къэ-
ралыр зэрытегушхуарщ. Хьэ-
лэмэтщ, ауэ а зэманым лэ-
жьапIэншэхэм я бжыгъэм 
зиIэтырт, сомым и къарур 
щIэкIырт, ди жагъуэгъухэр 
куэд зэрыгъэхъуат, итIани, я 
щхьэ Iуэхухэр яужь кърагъэ-
нат. ЖытIэнщи, Урысейм и 
закъуэкъым апхуэдэу гъа-
щIэм щыбгъэдыхьэр. 

Пэжу, гушхуэныгъэ къудей-
кIэ псори зэфIэкIыркъым, 
абы жыжьэ унихьэсыну-
къым: мэжалIэ, щыгъы ны-
джэ цIыхум насыпыфIэу зы-
къилъытэжынукъым, къэра-
лым дунейпсо утыкум сыт 
щызригъэхъулIэми. Ди къэ-
ралым Iуэхухэр зэрыще кIуэ-
кIым уегупсысмэ, ВЦИОМ-м 
къихь бжыгъэхэм шэч къыты-
бохьэ. Дауи, ди деж мэжа-
лIэхэр щыIэкъым, ауэ на сы-
пыфIэхэри апхуэдэу щы куэду 
къыщIэкIынукъым. Ар щхьэ-
кIэ бжыгъэхэр бжы гъэщ. 
«Уры сей къалэхэм насы-
пымкIэ я индекс» къэхутэны-
гъэр щыхьэт зэрытехъуэмкIэ, 
Ямало-Ненец автоном окру-
гым, Дагъыстэным, Тывам 
щыпсэухэм я процент 85-м 
насыпыфIэу зыкъалъытэж, 
нэхъ къалэ насыпыфIэ ды-
дэщ Шэшэным и щыхьэр 
Грознэр. Абы щыгъуэми, 
«пщы и пщыж» Москва иу бы-
дыфар 56-нэ увыпIэрщ. 
 Иу жь рейр къызыхэкIыр гуры-
Iуэгъуэщ - абы щIы уэп сыр 
щы зэIыхьащ, щIэпхъаджа-
гъэхэр щыкуэдщ, ар щхьэкIэ 
мыдрейхэр сыткIэ ефIэкIрэ, 
псалъэм и хьэтыркIэ, ди 
Къэбэрдей-Балъкъэ рым?

НэгъуэщI зыи. ЦIыхум на-
сыпыфIэу зыкъилъытэжын 
папщIэ куэд хуейкъым: езыр 
и гъунэгъум псэукIэкIэ ефIэ-
кIыу илъагъумэ зэфIэкIащ. 
Иджы къагъэсэбэп зэгъэп-
щэныгъэхэр зы жыпхъэ 
 пхуигъэувэнукъым, дэтхэнэ 
лъэпкъ ри насыпым зэреп-
лъыр зэщхьэщокIри. Абы 
куэдыщэ тражыIыхьащи, зы-
ри щыщIыбгъужын щыIэ-
къым.

къэралым егъэщIылIауэ зэ-
фIи гъэкIын хуейхэр. Пса-
лъэм и хьэтыркIэ, миграцэм 
(цIыхухэр уэру къэIэпхъуэ-
ным) и гъуэгур зэхуищIы-
ныр. Ар дыдэмкIэ демократ-
хэм я лъэр щIеуд - ахэращ 
абыхэм я партым щхьэкIэ 
нэхъыбу Iэ зыIэтыр. ЕтIуа-
нэрауэ, Трамп хущIэкъунущ 
Канадэр 51-нэ штату США-м 
хигъэхьэну, Гренландиемрэ 
Панамэ кIэнауэмрэ къи щэ-
хуну. Ар тыншу щыты ну-
къым. Абыхэм къадэкIуэу 
псоми яужэгъуащ зи Iэхэр 
ущIауэ зэпымыууэ лъаIуэ 
 Украинэм дэIэпыкъуныр. 
Абы щыгъуэми, Киев ират 
ахъшэр зэхадыгъуэ. 

Iуэхухэр ежьащ. ЩIы шы-
лэм и кIэухым Москва къэ-
кIуэнущ президентыщIэм и 
ныбжьэгъуфI, дунейм щы-
нэхъ къулей дыдэ Маск 
Илон. Абы иужь итынущ Унэ 
хужьым къулыкъушхуэ зы-
щылъысахэм ящыщхэр. А 
псори зыхуэгъэзар мы гъэм 
и мазаем Трамп Дональдрэ 
УФ-м и Президент Путин 
Владимиррэ зэхуагъэ зэ-
нырщ. А зэIущIэм къэра-
литIым я мызакъуэу дуней 
псом и дежкIи мыхьэнэ ин 
зэриIэнур гурыIуэгъуэщ. 

Зэрытлъагъущи, зэхъуэ-
кIыныгъэхэм щIидзакIэщ 
икIи абыхэм яфI иужь зэ-
маным зэщыIея къэрали-
тIым къикIыным ущыгугъ 
хъунущ. Мыбдеж псори къы-
щылъытэн хуейщ: япэрауэ, 
ди лIыщхьэхэр мыIейуэ зэ-
роцIыху, етIуанэрауэ, къе-
гъэщIылIа цIыхухэм зэхуаIэ 
зэпыщIэныгъэхэри зыщыб-
гъэгъупщэ хъунукъым.

Зыми шэч къытрихьэжыр-

къым спортымрэ политикэм-
рэ зэрызэпхам. Иужь илъэс-
хэм дэ ар белджылыуэ ди 
нэгу щIэкIащ. Ауэ мис ар-
дыдэр иджы къытщхьэ пэ-
жынкIэ зэхуэIуа щыIэкъым 
(е мыхъу фIы хъужыр-
къым).

Iуэхур зыIутыр Трамп «Ва-
шингтон» хоккей коман дэм 
и капитан Овечкин Алек-
сандр пщIэшхуэ къызэры-
хуищIырщ. Ди къэралым 
фIыуэ щамыцIыху а щIалэр 
США-м егъэлеяуэ щыцIэ-
рыIуэщ и зэфIэкIымкIэ. 
ЖыпIэну ирикъунщ абы и 
ныкъуэкъуэгъухэм я гъуэ -
хэм шайбэ 872-рэ зэрыди-
гъэкIар икIи тхыдэм хэмы-
кIыжыну къыхэна Гретцки 
Уэйн хузэфIэкIам нэсын 
 папщIэ 22-рэ къудей фIэкIа 
къызэрыхуэмынэжар. 2024 
гъэми Александр абы щхьэ-
прыкIыфыну щытащ, къэ-

зыгъэувыIар и лъа къуэр зэ-
рыкъутарщ. ГъэщIэ гъуэнщ 
илъэс 39-рэ хъу Овечкин 
псынщIэу (махуэ плIыщIым 
къриубыдэу) къызэ рызэ фIэ-
у вэжар - абы и ныбжьым ит-
хэм апхуэдэ ялъэкI хабзэ-
къым. Джэгун щIидзэжа 
 къудейкъым, атIэ шайбэхэр 
дегъэкI.

Александр утыку къызэ-
рихьэжам Америкэ псор 
щыгуфIыкIащ, езы Трампи 
яхэту. 2018 гъэм «Вашинг-
тон» Стенли и кубокыр къы-
щихьам командэр прези-
дентым Унэ хужьым щри-
гъэ блэгъауэ щытащ. Абы 
щыгъуэм Дональд Алек-
сандр къыжриIауэ щытащ: 
«Уи джэгукIэм сыдихьэх 
 къу дейкъым, атIэ икIи сит-
хьэ къуащ!».

Трамп спортсменхэр фIы-
уэ елъагъу. Зэгуэр, уеблэмэ, 
Гретцки жриIат Канадэм и 
премьер-министру игъэу-
выну хьэзыру. ГъэщIэ-
гъуэнщ, ауэ языныкъуэхэм 
къалъытащ президентыр 
мыгушыIауэ.

МыдэкIэ къэдгъэзэжын-
щи, псори дыщыгъуазэщ 
спортым къэралхэми 
лъэпкъ хэми я зэпыщIэ-
ныгъэхэр зэригъэбыдэм. 
Нэхъыжьхэм дощIэж 1972 
гъэм СССР-мрэ США-мрэ 
хоккеимкIэ я командэ къы-
хэхахэм я зэIущIэхэр зэ-
хуэщIыIэ дунеитIым я зэху-
щытыкIэхэр ефIэкIуэным 
щIэгъэкъуэнышхуэ хуэхъуа-
уэ зэрыщытар. Иджыри абы 
ещхь гуэр къыкъуэмыкIауэ 
пIэрэ?

ЗымыщIэхэм папщIэ: 
Овеч киным зэи щIиуфа-
къым езымрэ Путин Влади-
миррэ яку ныбжьэгъугъэ 
зэрыдэлъыр. Александр 
 УФ-м и Президентыр хэ-
хыныгъэ псоми щыдиIы-
гъащ, хэбгъэзыхьмэ, абы и 
телъхьэу спортсмен цIэры-
Iуэ гуп къигъэувауэ щытащ.

Зэрытлъагъущи, лъэны-
къуитIми яку къыдэхутащ. 
Иджы куэд щIоупщIэ: ар зы-
гуэркIэ щIэгъэкъуэн хуэмы-
хъуну пIэрэ президентитIым 
нэхъ зызэхащIыкIыным? 
 Дауи, ар къэзыгъэлъэгъуэ-
нур Путин Владимиррэ 
Трамп Дональдрэ я зэIу-
щIэрщ. Ауэ гурыIуэгъуэщ 
ижь зэрыщIихунури: мыб-
деж цIыкIуфэкIу щыщыIэ-
къым. 

Къуажэдэсхэм ящыщ гуэрым деж 
«мэктуп» къэкIуамэ, цIыкIуи ини къы-
щызэхуэсрэ ар зэпаплъыхьу, псоми 
яфIэгъэщIэгъуэну зэIэпахыу щыщытар 
куэд дыдэ щIакъым. ЕджэкIэ-тхэкIэ 
зыщIэ закъуэтIакъуэхэм къищы нэмы-
щIауэ, абы итыр къизыджыкIыфын 
щыIэтэкъым, ауэ тещIыхьа сурэтым 
 къуажэр тхьэмахуэкIэ тепсэлъы хьы-
фырт. «Мэктуп» псалъэр жьы хъууэ 
бзэм хэкIуэдыкIыжами, лъэхъэнэ кIыхь-
кIэ адыгэ гъащIэм хэтащ, Iуэхугъуэ гъэ-
щIэгъуэнхэр къыдэунэхуу, псалъэ хьэ-
лэмэтхэр къигъэщIу.

«МЭКТУП» псалъэр адыгэбзэм къы хэ-
зыхьар хьэрыпыбзэрэ тыркубзэрэ фIыуэ 
зыщIэу щыта дин лэжьакIуэхэращ. Ахэр 
езыхэр щIэх-щIэхыурэ зэхуэтхэрт, диным 
къигъэув Iуэхугъуэ пыухыкIахэмкIэ зэ-
чэнджэщу, Iуэху еплъыкIэ щхьэхуэхэмкIэ 
зэхъуажэу, махуэщIхэмкIэ зэхъуэхъуу. 
Ефэнды нэхъыжьхэм къащIэна апхуэдэ 
тхыгъэ куэд абыхэм я щIэблэм нобэми 
зэрахьэ. Жэпуэгъуэ революцэм къихьа 
псэукIэщIэм цIыхур техьэу «письмо» пса-
лъэм хуэкIуэху, «мэктуп» псалъэр бзэм 
щызекIуащ. Къуажэкум «мэктуп пкъо» иту 
щытащ, цIыхур абы бгъэдыхьэрэ фIэлъ 
«мэк туп пхъуантэм» щIыпIэ гуэрым ягъэхь 
тхыгъэр ирадзэу. Апхуэдэу мэктупыр ягъэ-
щIэращIэу щытащ. Абы щхьэкIэ щIыпIэ 
унафэр щызэрахьэ IуэхущIапIэм, нэхъа-
пэхэм «къуажэ унэ» жыхуаIэу щытам, 
кIуэрти, абы щIэс тхакIуэм ар тхыпхъэ-
щIыпхъэкIэ ирырагъэщIэращIэрт. Тхып-
хъэщIыпхъэхэр «мэрчэп» жыхуаIэмкIэ 
къы хагъэкIырт, иджы абы щхьэкIэ «ша-
къэ» жыдоIэ. Мэрчэпыр кIэгъуасэмрэ 
 мэрчэпыдэмрэ къыхащIыкIыу щытащ. Зи 
мэктупыр зыгъэдэхэну хуейхэм мэрчэ пы-
дэр къуажэ тхакIуэм хуахьырти, зэрыхуейм 
хуэдэу ирагъэгъэщIэращIэрт. Тхыбзэм 
хэлъ фIагъымрэ ар нэм къызэрырагъэ-
щтэну дахагъымрэ адыгэхэм гулъытэ 
 хуащIу зэрыщытам и щапхъэ мащIэ ды-
дэщ къэтхьа псалъэхэр.

ГъащIэщIэр лъэ быдэкIэ ува нэужь, 
 «письмо» псалъэр бзэм къыхыхьащ, абы 
епха Iуэхугъуэхэми зиубгъуащ. Нобэ пись-
мокIэ дызэджэм нэхъ пасэIуэу «пощт кар-
тэ» мыхьэнэри, абы тет тхыгъэри къра-
гъэубыдырт. Письмоулъэр нэхъ иужьы-
IуэкIэщ цIыхухэм щызэлъащIысар. Зи 
 гугъу тщIа мэктупыр дэ нэхъыбэу къы-
зэрыдгурыIуэри «пощт картэ» мыхьэнэр 
хэлъущ. Иджы ахэр сурэт зэмылIэужьы-
гъуэхэмкIэ ягъэщIэращIэ, къэхъугъэ щхьэ-
хуэхэм ятеухуа теплъэгъуэхэмкIэ ягъэнщI.

Сыт хуэдиз зэхъуэкIыныгъэ гъащIэм 
къыщымыхъуами, IэкIэ ятх тхыгъэм и къа-
рур икIакъым, абы хэлъ хуабагъэри кIуэ-
сакъым. Арагъэнущ иджыри къыздэсым 
пощт картэхэр щIызекIуэхэр, сурэт щхъуэ-
кIэплъыкIэхэмкIэ гъэщIэрэщIауэ «открыт-
кэ» жыхуэтIэхэр мащIэ щIэмыхъур. Ап-
хуэдэу щIэх-щIэхыурэ зэхыдох адыгэ ду-
нейм зиужьыным гуащIафIэу хуэлэжьа-
хэм я цIэм епхауэ пощт картэ жыхуэтIэхэр 
дунейм къызэрытехьэр. Пэжщ, абыхэм я 
къалэн нэхъыщхьэм - цIыхухэр я Iуэху 
зыIуткIэ иризэлъэгъэIэсыным - и мыза-
къуэу, иджы щэнхабзэ къалэни иIэ хъуащ. 
Ахэр зэхуэхьэсакIуэхэм къалъыхъуэ, гъэ-
тIы лъыгъэ ящI.

«Адыгэ псалъэ» газетым и щIэ джы-
кIакIуэхэр зэрыщыгъуазэщи, нобэкIэ щэн-
хабзэ мыхьэнэ игъуэтауэ дунейм къыте-
хьащ Нало Жансэхъу, КъардэнгъущI Зы-
рамыку, КIуащ БетIал, Нало Ахьмэдхъан, 
КIуэкIуэ Валерэ, ШэджыхьэщIэ Хьэмыщэ, 
нэгъуэщI куэдми я цIэкIэ пощт картэхэр. 
Мыхэр, зэрыгурыIуэгъуэщи, щэнхабзэ икIи 
жылагъуэ лэжьакIуэхэм я махуэщIхэм 
 ирихьэлIэу дунейм къытехьащ. Абыхэм я 

КъБР-м и УФССП-м Налшык къалэм 
щиIэ къудамэм щIэлът и сабийхэм яри-
мыт алиментхэу сом мин 500-м нэбла - 
гъэ зэтрезыгъэхьа цIыхухъум ехьэлIа 
тхылъыр. 

ЩIЫХУЭР зытелъым и къалэныр игу 
 къагъэкIыжащ хагъэзыхьри. Суд прис тав-
гъэзэщIакIуэм абы и щIыхуэр банк счёт-
хэм щихъумэ ахъшэм хэгъэкIыныр къы-
хилъхьащ, Урысейм икIыну иIэ хуиты-
ныгъэри пиубыдащ. 

ЩIыхуэ зытелъым и къалэнхэр зэри-
мыгъэзащIэм къыхэкIыу ар администра-
тивнэ жэуапым ирашэлIащ УФ-м и КоАП-м 
и 3.35.1 статьям ипкъ иткIэ.

Iуэхум хэплъэри, судым ар админист-
ративнэ жэуапым иришэлIащ Iэмал 
имыIэу лэжьэн хуейуэ. АрщхьэкIэ ари сэ-
бэп хъуакъым адэм и пщэм дэлъ къалэ-
ныр къыгурыIуэжынымкIэ. 

хъыбар лъэпкъ газетым и напэкIуэцIхэм 
къытехуэху, цIыхухэр къыщIэупщIэрт, яIэ-
мэ зэрафIэфIыр, я гъэтIылъыгъэхэм 
 халъхьэмэ зэрагуапэр къыхагъэщу. ИкIи, 
гъэщIэгъуэнращи, «мэктуп» къэзылъы-
хъуэ нэхъыжьхэри къахэкIырт. Иджыбла-
гъэ апхуэдэ зы Iуэхугъуэ гуапэ Къэбэр дей-
Балъкъэрым щекIуэкIащ. ХьэтIохъущо-
къуэ Къазий и цIэр зезыхьэ Адыгэбзэ 
Хасэм и тхьэмадэ, «Адыгэ псалъэ» га-
зетым и лэжьакIуэ Табыщ Мурат и жэрдэм-
кIэ дунейм къытехьащ адыгэ усыгъэм и 
лъабжьэр зыгъэтIылъа, джэгуакIуэ-уэрэд-
ус, узэщIакIуэ ПащIэ Бэчмырзэ и сурэтыр 
 зытет пощт картэр.

ПащIэ Бэчмырзэ и цIэкIэ пощт картэр 
къыдэгъэкIыным щхьэусыгъуэ хуэхъуар 
усакIуэр къызэралъхурэ илъэси 170-рэ 
зэрырикъурщ. Адыгэ IуэрыIуатэмрэ тхыб-
зэр зи лъабжьэ усыгъэмрэ зэзыпх ПащIэм 
и усэхэм лъэпкъ усыгъэм и лъабжьэр 
ягъэтIылъа къудейкъым. Абыхэм лъэпкъ 
гупсысэкIэм и гъунапкъэхэр зэлъыIуа-
гъэкIуэтащ. Лъэпкъ IуэрыIуатэм и гуща-
пIэм къихъукIа усакIуэр абы къуэпс быдэ -
кIэ зэрепхар и усыгъэхэм IупщI дыдэу 
 къахэщми, абы усэнымрэ усэкIэмрэ фа -
щэ ящитIэгъащ. Япэрауэ, ахэр тхыбзэм 
ирилъ хьащ, етIуанэрауэ, адыгэ усыгъэм и 
псалъэ зэгъэпэщыкIэр гъуэгущIэ тригъэу-
ващ. ПащIэм и усыгъэр цIыхубэм фIыуэ 
щIалъагъур абы и псалъэхэр ущиеу зэры-
гъэпсарщ, гъэсэпэтхыдэу зэрыIурщ. Гъэ-
сэныгъэ-узэщIыныгъэ мыхьэнэуэ иIэр 
къып хуэмылъытэну зэрыиным къыхэкIащ 
ПащIэ Бэчмырзэ и усыгъэр курыт еджа-
пIэхэм, университетхэм, институтхэм зэ-
ры щаджыр, къэхутэныгъэхэр зэрытра-
щIыхьыр. Къыхэгъэщын хуейщ усакIуэ 
 нэхъыжьым и цIэкIэ нэхъапэкIэ мыпхуэдэ 
пощт картэ дунейм къызэрытемыхьари,  
ар абы и цIэр адыгэхэм я гъащIэм щиу -
быд увыпIэр нэхъри нэхъ ин щыщIыным 
зэры хуэунэтIари.

Дунейм къытехьа пощт картэр тхылъым-
пIэ Iувым къыхэщIыкIащ, абы тещIыхьа 
 теплъэгъуэр ПащIэ Бэчмырзэ псэууэ тра-
ха сурэтым тращIыкIащ. Зи нэгум нур 
 гуапэ кърих дадэм и щIыбагъым къыщы-
хощ и усэхэр зэритхыу щыта хьэрфхэр. 
Хьэрып хьэрфхэр лъабжьэ зыхуищIа 
алыф бейри адыгэ тхыбзэм и тхыдэщ, 
лъэпкъ щIэныгъэм и къэкIуапIэщ. Пощт 
картэм тет су рэтыр Табыщ Мурат и гъэ-
тIылъыгъэхэм къыхэхащ, абы тращIыкIа 
теплъэгъуэр Що джэн Жаннэ ищIащ. Пощт 
картэр 2024 гъэм дыгъэгъазэм и 24-м 
сыхьэт 16-м Мэлбахъуэ Тимборэ и цIэр зе-
зыхьэ Лъэпкъ библиотекэм и пэшышхуэм 
щаутIыпщащ, «Къэбэрдей-Балъкъэрым и 
литературэ щIыхь» мыхъурыр трагъауэ-
кIэрэ.

Пощт картэр щаутIыпщым кърихьэлIащ 
ПащIэ Бэчмырзэ и пхъурылъху, компози-
тор, усакIуэ ХьэIупIэ ДжэбрэIил, ХьэтIохъу-
щокъуэ Къазий и цIэр зезыхьэ Адыгэбзэ 
Хасэмрэ «Адыгэ дуней» лъэпкъ фон-
дымрэ я Хасащхьэм хэтхэр, жылагъуэ лэ-
жьакIуэхэр, Къэбэрдей-Балъкъэрым ку-
рыт щIэныгъэ щрагъэгъуэт и IуэхущIапIэ-
хэм адыгэбзэмрэ литературэмкIэ я егъэ-
джакIуэхэр, еджакIуэхэмрэ студентхэмрэ. 
Пэшышхуэм щIэса цIыхуи 100-м щIигъур 
пощт картэм гуапэу IущIащ, Iэгуауэшхуэ -
кIи пежьащ. Табыщ Мурат къызэрыхигъэ-
щамкIэ, иджырей гъащIэм пощт картэхэм 
щагъэзащIэ къалэныр нэхъыбэу щэнхаб -
зэ Iуэхухэр цIыхухэм хэпщэным, жыла-
гъуэм дежкIэ мыхьэнэ зиIэ къэхъугъэхэр 
къэIэтыным хуэгъэпса хъуащ. «Къэрал 
псом щызэбгребгъэхыфыну, пощт зэпы-
щIэныгъэхэр къэзыгъэсэбэп цIыхухэр ири-
зэлъэбгъэIэсыфыну Iэмал гъуэзэджэщ 
мы картэр, ауэ абы нэхърэ нэхъ укъы зэ-
щIэзыIэтэщ ар щэнхабзэ хъугъуэфIыгъуэ 
зэрыхъунур, усакIуэ цIэрыIуэм и Iэда-
къэщIэкIхэм я пщIэ къэIэтыным зэрыхуэ-
лэ жьэнур, хамэ щIыпIэ куэдым абы и цIэр 
зэрынихьэсынур», - жиIащ Табыщым.

ПащIэ Бэчмырзэ и цIэкIэ къыдэкIа пощт 
картэхэр псори зэгъусэу 250-рэщ зэры-
хъур. Ахэр ящэнукъым, атIэ усакIуэм и цIэр 
зезыхьэ музейм, библиотекэхэм, архив 
 хъумапIэхэм, щэнхабзэ икIи жылагъуэ лэ-
жьакIуэхэм, адыгэбзэмрэ литературэмкIэ 
егъэджакIуэхэм, лъэпкъ Iуэхум дихьэх хэм 
хуагуэшынущ.

Тхыгъэри  сурэтри
ШУРДЫМ  Динэ  ейщ.

Жэуаплыныгъэр адэм щызыхищIар, 
щхьэусыгъуэншэу алиментхэр зэримы-
тым къыхэкIыу УФ-м и УК-м и 57-нэ ста-
тьям и 1-нэ Iыхьэм ипкъ иткIэ уголовнэ 
Iуэху къызэраIэтынум щыгъуазэ ящIа 
нэужьщ.

ЩытыкIэр игъэзэкIуэжын папщIэ, али-
мент щIыхуэм пэкIуэну ахъшэр къи-
гъуэтри, щIыхуэр нэсу зытригъэкIы-           
жащ.

УАРДЭ Жантинэ. 

Футбол

Гъэлъэгъуэныгъэхэр

Къэбэрдей-Балъкъэ рым 
футболымкIэ и гуп нэ-
хъыщхьэм щIымахуэм па-
шэныгъэр къыщы хьы ным-
кIэ ще кIуэкI зэхьэ зэ хуэм и 
зи чэзу зэIущIэхэр зыгъэп-
сэ хугъуэ махуэхэм зэхэ-
тащ. Мыбы нэхъ гу зы лъы-
тапхъэу икIи гъэ щIэгъуэну 
джэгуахэр япэ, етIуанэ 
увы пIэхэм щыт Псынэдахэ 
и «Родник» командэм рэ 
Алъ туд и «Искра»-мрэщ.

МЫ ЗЭIУЩIЭМ ипэ къи-
хуэу хэщIыныгъэ имыщIэу, 
зэкIэлъыпыту текIуэны гъи 8 
къэзыхьамрэ очкоитI  фIэкIа 
зыфIэмыкIуэдамрэ зэхуэ-
зат. Зэрынэрылъагъущи, 
блэ кIа гъэмахуэ чемпио-
натым щыпашэу щытахэрщ 
иджыри бжьыпэм ху щIэ къу-
хэр, зы щхьэкIэ адрейхэм 
ящхьэщыкIхэр. Ди жагъуэ 
зэрыхъунщи, сыт щыгъуи 
апхуэдэу лъэрызехьэу джэгу 
командэхэм яхэмытыжыр 
«Тэрчырщ».

Иджы зи гугъу тщIыну 
 къедгъэжьа зэIущIэ нэ-
хъыщ хьэм теухуауэ. Футбо-
лым дихьэххэм зэры хуа гъэ-
фэщауэ, командитIри еры-
щу зэпэщIэту джэгугъуэм 
ху  хаха дакъикъэ 90-р екIуэ-
кIащ икIи абы  къ ы пэкIуа 1:1 
бжыгъэм  къе гъэлъагъуэ зыр 
адрейм емыфIэкIыу, тIури 
са  къыу, щыуагъэ щIагъуэ 
яIэ щIэ мыкIыу зэрыджэгуар.

НобэкIэ зэIущIибгъуми 
щы хагъэщIауэ иужь дыдэ 
увыпIэм щытыр Къэрэгъэш 
и «Инал» командэрщ. Ауэ, 
чемпионатым иджыри гъуэ-
гуанэ гуэр къы зэрыпэ щы-
лъыр къэп лъы тэмэ, дыщы-
гугъынщ мы адыгэ къуажэм 
и щIалэхэм дяпэкIэ я дэ-
щIакIуэ хэр ягъэгуфIэфыну. 

Урысей гвардием и управленэу КъБР-м щыIэм и нэIэ зы-
тет, Нарткъалэ дэт курыт еджапIэ №6-м и кадет классым 
щIэсхэм дерс щхьэпэ драгъэкIуэкIащ дзэ Iуэху хэхам хэт-
хэм. 

ХЬЭЩIЭХЭР школакIуэхэм яхутепсэлъыхьащ Хэкум и хъу-
макIуэ IэщIагъэр къыщIыхахам, къадыхэт я ныбжьэгъухэм, 
зэрызэдэIэпыкъум, къыхуагъэува къалэнхэр щагъэзащIэм 
къа гъэлъэгъуа лIыгъэмрэ хахуагъэмрэ. АдэкIэ еджакIуэхэм 
ягъэлъэгъуащ я теорие щIэныгъэр, сатырым хэту зекIуэным 
зэрыхуэхьэзырыр, Калашниковым и автоматыр зэпкъ рылъ-
хьэн-зэпкърыхыным зэрызрагъэсар. 

- Мы гъэр Хэкум и хъумакIуэм и илъэсщ, ТекIуэныгъэ Иныр 
илъэс 80 ирокъу. Ар къытщIэхъуэ щIэблэр хэкупсэу гъэсэным 
нэхъри ухэзышэщ,- къыхигъэщащ ныбжьыщIэхэм я класс 
унафэщI Рябиковэ Татьянэ. 

ЗэIущIэм ягу къыщагъэкIыжащ школым щеджа прапорщик 
Пэунэж Альберт. Ар и дзэ къалэныр игъэзащIэу 2022 гъэм 
хэкIуэдащ. 

БАХЪСЭН Азэмэт. 

Иужьрей зэманым куэдрэ зэхы-
дох дунейр мыхъумыщIэ хъуауэ, 
цIыхухэм захъуэжауэ, япэм ещхьу 
хабзэ-бзыпхъэ щымыIэжу, нэ-
гъуэщI къинэмыщIу. Сэ сыарэзы-
къым дунейм теухуауэ жаIэмкIэ. 
НэгъуэщI лъэныкъуэкIэ екIэрэ-
хъуэкIын абы щIидзауэ си гугъэ-
къым. Апхуэдэу щыщыткIэ, ЩIы 
 хъурейм къыщыхъур зэлъытыжар 
дэращ – цIыхухэрщ. Дэрауи 
къыщIэ кIы нущ зызыхъуэжыр. Ауэ 
къы  зэрыгуэкIыу уриуэршэрынуми 
щIэныгъэ лэжьыгъэ тептхыхьыну-
ми (философием къыщыщIэдзауэ 
социальнэ психологием щыщIэкIы-
жу) мыбы теухуауэ жыпIэнрэ 
 птхынрэ бгъуэтынущ. 

МЫХЭР сигу къэзыгъэкIар иджыб-
ла гъэ сызыIууа зы Iуэхущи, сыгъуэ-
лъым къыздогъуэлъ, сытэджым къы-
з дотэдж. Стхыну мурад щIэсщIари нэ-
гъуэщIыр си щыуагъэм хуэдэ гуэрым 
щысхъумэмэ си гуапэу аркъудейщ. 

Къалэкум ит вокзал цIыкIур, «Бэзэр 
удзыфэкIэ» дызэджэ сату щIапIэм 
пэгъунэгъур, си зекIуапIэщ махуэ 
къэс къуажэм сыкъикIыурэ сызэры-
лажьэм къыхэкIыу. Си пщэфIапIэм 
папщIэ шэнт сылъыхъуэн хуей щыхъу-
ми къыщыщIэздзар абы и Iэгъуэбла-
гъэрщ. Абы къедзылIа тыкуэнхэм сы-
щIыхьэурэ сеплъати, си нэм къыфIэ-
нащ сызыхуейм хуэдэ. Махуэ бжы-
гъэкIэ сызэкIэлъыкIуащ уней 
Iуэ х у щIапIэм щIэт бзылъхугъэр, къы-
зэрыщIэкIамкIэ ар зей дыдэр, «къэ-
зубыдын» щхьэкIэ: зэм пасэу щIэкIы-
жат, зэм иджыри къэсатэкъым. ИкIэм  - 
икIэжым, си телефоныр къыхуэз-
гъэнащ, зыкъыспищIэну селъэIуу.        
З эрыс щIынур схузэмыгъэзахуэурэ 
(ахъшэ хьэзыр ептын е кредиту бан-
кым щебгъэтхын хуейти) мазитIи дэ-
кIыжащ, итIанэщ и уасэр есту 

СурэтыщI гъуазджэхэм-
кIэ музейм, Ткаченкэ Ан-
дрей и цIэр зезыхьэм, ща-
гъэ лъагъуэ «Образы вре-
мён»  выставкэр. Ар 
 къы зэрагъэпэщащ Iу э ху-
щIапIэр къызэрызэIуахрэ 
илъэс 65-рэ, урыс, къухьэ-
пIэ, къуэкIыпIэ къэралхэм я 
гъуазджэ хьэпшыпхэр абы 
зэрыщахъумэрэ илъэси 100 
зэрырикъум и щIых ькIэ.

 
МУЗЕЙМ и пэIущIэ пэшым 

щагъэлъагъуэ XVIII – XIX лIэ-
щIыгъуэ хэм щыIа хьэп шып-
хэр. ЕтIуанэ пэшым щыбо-
лъагъу Урысейм и худож-
никхэм XX лIэщIыгъуэм я Iэ-
дакъэ къыщIэкIахэм щыщ. 
Ещанэм - Къэбэрдей-Балъ-
къэ рым и сурэтыщIхэм я лэ-
жьы гъэхэр, Хэку зауэш хуэм 
хэта художникхэри къызэщIи-
убыдэу. Ап хуэдэщ Ваннах 
Михаил, Жэ рыщты Аслъэн-
бий, Славников Всеволод, 
Третьяков Николай, Трындык 
Николай сымэ я Iэда-
къэщIэкIхэр. Къы жыIап-
хъэщ, гъэлъэгъуэ ныгъэр 
 Хэку зауэшхуэм Те кIуэныгъэ 
Иныр къызэрыщахьрэ илъэс 
80 щрикъум ирихьэлIэу къы-
зэрызэрагъэпэщар. 

Выставкэм куэду ха-
гъэхьащ сурэтхэр, скульп-
турэхэр, декоративно-прик-
лад ной гъуазджэм и хьэп-
шып зэмылIэужьыгъуэ хэр. 
Су рэтхэмкIэ гъэдэха, фар-
форым къыхэщIыкIа хьэкъу-
щыкъухэр, пхъуантэ цIыкIу-
хэр, блын сыхьэтхэр гъуаз-
джэ хьэпшып телъыджэщ. 
ИлъэсищэкIэ узэIэбэкIыжмэ, 
1925 гъэм Москва и Урыс 
Къэрал музейм, Эрмитажым 
я фондхэм, цIыху щхьэхуэхэм 
къабгъэдэкIыу Налшык 
 кърагъэшат пасэрей гъуаз-
джэ хьэпшып 200-м нэбла-
гъэ. Абы лъандэрэ а лэжьы-
гъэхэр ди щIыналъэм щахъумэ, 
блэ кIа зэманымрэ ди но-

бэмрэ зэпащIэу. 
- Мы лэжьыгъэхэр я Iэда-

къэ къыщIэкIащ дызэрыгуш-
хуэ художник цIэрыIуэхэм. 
Дэтхэнэ зыри нэр зыгъэгу-
фIэщ! Ахэр респуб ликэм, му-
зейм и унафэщIхэм я жэр-
дэмкIэ зэхуахьэсащ. Илъэс 
куэд щIауэ цIыхубэм яфIэ-
гъэщIэгъуэна лэжьыгъэхэм 
иджырей щIэблэр къыщIэ-
тэджэнущ. Зи IэщIагъэр 
фIыуэ зылъагъу, щэнхаб-
зэмрэ гъуазджэмрэ цIыху-
бэр хэзыгъэгъуазэ музейм и 
лэжьакIуэхэм си гуапэу со-
хъуэхъу, – жиIащ КъБР-м 
щэнхабзэмкIэ и министрым 
и  къуэдзэ Карчаевэ Iэминат. 

КъБР-м и Парламентым 
щэнхабзэмкIэ, граждан жы-
лагъуэм зегъэужьынымрэ 
хъы барегъащIэ политикэм-
кIэ и комитетым и унафэщI 
Текуев Амырбий жиIащ му-
зейм щалъагъу гъуазджэ, 
щэнхабзэ щIэинхэм зэман-
хэр, лIэщIыгъуэхэр зэрызэпа-
щIэр мы гъэлъэгъуэныгъэм 
наIуэ къызэрыпщищIыр. Те-
куевыр музейм и лэ жьа кIуэ-
хэм ехъуэхъуащ дяпэкIи я 
IуэхущIапIэр ефIэкIуэну, зау-
жьыну, я лэжьыгъэм иIэ 

щIэупщIэм къыхэхъуэну.
- Театр, музей, консервато-

рэ щымыIэмэ – цIыхуби щы-
Iэкъым, - жиIащ КъБР-м и 
цIы хубэ художник, Художес т-
вэ хэмкIэ Урысей Академием 
и академик Црым Руслан. – 
Илъэс бжыгъэ дахэ къэзы-
кIуа СурэтыщI гъуазджэхэм-
кIэ музейр дяпэкIи ефIэкIуэ-
ну ди гуапэщ!

Музейм и къудамэм и уна-
фэщI Леонтьевэ Нинэ къыте-
увыIащ 1960 гъэм къызэIуаха 
я IуэхущIапIэм тхыдэ гъуэ-
гуанэ дахэ къызэрикIуам, 
Къэтхъэн Назир, музейм и 
япэ унафэщIхэм, псапа-
щIэхэм я фIыгъэкIэ я фон-
дыр зэрыбэгъуам. Ар гуп-
сэхуу къытеувыIащ выстав-
кэм хагъэхьа лэ жьыгъэхэмрэ 
абыхэм я мыхьэнэмрэ. 
Къыхэдгъэ щын щи, нобэ му-
зейм хьэп шып мини 3-м 
 щIигъу щахъумэ.

Гъэлъэгъуэныгъэр «Уна-
гъуэ» лъэпкъ проектым хы-
хьэу къызэрагъэпэщащ икIи 
гъатхэпэм и 2 пщIондэ лэ-
жьэ нущ. 

ТЕКIУЖЬ Заретэ. 
Сурэтхэр Къарей Элинэ 

трихащ.

(мэлыжьыхьым и 30-м) къысхури-
гъэшэну сыщелъэIуар. «МазитIкIэ 
упэп  лъэн хуей хъунущ», - щыжиIэм 
абыи арэзы сытехъуащ. 

Мазэ иримыкъу нэхъ дэмыкIыу, на-
къыгъэм и 26-м, бзылъхугъэм и деж 
диванрэ шэнтиуэрэ къыщысщтащ 
сом мин 20 естри. Къэнэжар ныкъуэ-
ныкъуэу мазитIкIэ естыжыну ды-
зэгурыIуащ. Мазэ дэкIри си щIыхуэм 
и ныкъуэр естыжащ, шэнтым и пIа-
лъэ мазитIри зэрыблэкIар игу къэз-
гъэ кIыжащ. «КхъыIэ, гъэпIащIэхэ!», - 
щы жысIэм сыкъигъэгугъащ. Абы 
иужь кIи зэ жесIащ – зыри къыпысха-
къым. Диваным и уасэм къэнэжар 
естын хуейуэ тхьэмахуитI дэзгъэкIащ. 
ИтIанэ заказ зыхуищIам и псалъэхэр 
къысхуегъэхь (шыщхьэуIум и 13-м) 
тхьэмахуэм и кIуэцIкIэ гъэтIылъыпIэ 
гуэ рым яшэну, абы иужькIэ мыгувэ-
жыну, нэгъуэщI къинэмыщIу. КIэщI-
кIи къыпегъэувэ ахъшэ хуезгъэ хьы-
жын зэрыхуейр. «Тхьэ, зэрыблэз-
гъэкIари сощIэм, - жызоIэ, - ауэ а ахъ-
шэм узэрыпэплъэ дыдэм хуэдэу сэри 
си шэнтхэм сежьэрт! ИтIанэ, мы 
къыс хуебгъэхьам жиIэр къызгуры-
Iуэркъым сэ. Дэнэ здишэнур, сыт 
щIи шэнур, дапщэщ къыщыс Iэры-
хьэжынур си хьэпшыпыр?» «Сэ абы 
жиIэр уэ къызэрыбгурызгъэIуэнур 
дауэ? Заказыр къысIэрымыхьэмэ, 
сэри ахъшэ уэстынукъым жыпIэм 
 къибгъэкIыр сыт? Сэ апхуэдэ иджыри 
къыз дэсым зэхэсхакъым. Диваныр 
къыбогъэсэбэп, пэжкъэ, уи сабийр 
«хэбгъэсыну» къэпщтауэ?! Ахъшэ 
пты жын хуейкъэ? Сэ уи заказыр 
кIыхьлIыхь зэрыхъунур бжесIащ. Уи 
шэнт уасэр си щхьэ IуэхукIэ къэз-
гъэсэбэпакъым, шэнтым и уасэр ес-
тауэ аращ. Уэ пхуэдэу сыдэткъым 
тхьэ сэ!» «МазитIкIэ жыпIати, а пIа-
лъэм къриубыдэу узгъэпIейтея, ма-
зищрэ ныкъуэрэ хъуащ», - жызоIэри 

зыри зэхихкъым, «езым и пэжым» 
фIэкIа.

УзмыцIыхуу Iуэхутхьэбзэ пхуэс щIэ-
ри диваныр щIыхуэу уэстащ, жи. Сыт 
щхьэкIэ, сэ узмыцIыхуу шэнтхэм я уа-
сэр зэрыщыту уэстакъэ, жызоIэри: «А 
тIур зыкъым, уэ тыкуэным укъакIуэри 
заказ пщIауэ аращ, хьэпшып 
 ухуейуэ». Пэжщ, тыкуэным сыкIуащ, 
ауэ и уасэр щесткIэ тыкуэным хьэп-
шыпыр къыщIэсхын хуеякъэ? Хьэп-
шыпыр къысIэрыхьакъым, и уасэм 
щыщ Iыхьэкъым естари, атIэ зэры-
щытущ. Жэуап лъэпкъ ихьыркъым 
пIалъэ къысхуагъэлъэгъуар хьэзыр 
зэрымыхъуамкIэ. Пэж дыдэу сы-
къуаншэщ – процентипщI ипэ иту 
ептми зэрыщыту уасэр епт хъунт?! 
Мис-тIэ иджы, ап хуэдиз псалъэма-
кърэ бампIэрэ къы зыпкърыкIа шэнт 
мыгъуэхэр Iэ фIыж?! 

«Сом мин 15-р хэгъэкIыж шэнт уа-
сэми, къэнэж сом мин 21-р си картэм 
къысхуилъхьэж, сыхуейкъым шэнтхэ-
ми», - жызоIэри хузотх бзылъхугъэм. 
Зэхихкъым е хуейкъым зэхихыну. Сэ 
къыстенар зэрыслъхьэн хуей картэм 
и номерыр къыщригъэхьым сэри си 
телефон номерыр картэм зэрыпы-
щIар жызоIэ. Мы псалъэхэр и жэуапщ 
абы. «Ахъшэр пщэдей хъуху къысIэ-
румыгъэхьэмэ, уэрэ сэрэ щIегъуэ-
жым деплъынщ итIанэ, къыбгурыIуа. 
Диван уасэр дахэкIэ къилъхьэж, за-
казыр дэ щыжытIам деж дэ уэттыжы-
нущ. Укъыздэмыджэгу, цIыхубз, бжы-
зоIэ. Иужьу ныпхуэстхыу аращ. Зауэ 
къибгъэкIыну ухуеймэ, сэ уэ уэзгъэ-
лъагъунщ ар. УзыпэщIэхуар къоз-
гъэщIэнщ тхьэ сэ уэ!»

«Уэ щхьэкIэ си напэр зытесхыжыну-
къыми, нызолъхьэ ахъшэр. АфIэкIа 
зы псалъэ бжесIэнукъым», - жысIэри 
сыпыкIащ. Хьэуэ, иужькIэ къитхахэ-
ми жэуап гуэрхэр естащ, зыхуэ мы-
шыIэ пщтырафэу. Ауэ, ухуеймэ сыти 

жыIэ, икIи узэхихыркъым, икIи укъы-
гурыIуэркъым, икIи узэхищIыкIыр-
къым. 

- Си сабий цIынэхэр зыми схуиIыгъ-
къым сэ, пщIэ щIэсту изогъэгъэбэяу, 
ахэр згъэшхэн щхьэкIэ сылажьэу 
аращ, - жи. Дэри ди гъунэгъухэм я са-
бийм щхьэкIэкъым дыщIэлажьэр. 
Мы гъащIэм апхуэдизу тезэшамэ, зэ-
рыжыхуиIэм хуэдэу гугъуехьищэр 
 игъэвмэ, щхьэ нэхъ цIыхуфI мыхъу-
рэ?! И сабийхэр къыдрегъэжей да къ и-
къэ къэс, атIэ щхьэ абыхэм щхьэкIэ 
мы мэхъашэрэ? Сэ нэхъ къэгъэпцIэ-
гъуафIэ щыIэ къыщIэкIынкъым, 
 тIэ кIу сызыщытхъужынщи. «Залинэ, 
зэ рыхъукIэ тхьэ согъэпIащIэмэ, сэри 
согузавэмэ пIалъэр зэрыфIэкIам 
щхьэкIэ, си деж къыщынэркъым», - 
жи Iамэ адыгэбзэт, зы псалъи же с-
Iэфынутэкъым. Хьэуэ, мыр аракъым, 
сату Iуэху хэмыт сэ зыгуэрым и макъ 
щхьэ къысхуебгъэхьын хуей, ари  абы 
жиIэр къызгурыбгъэIуэну ухуэ мейуэ.

Си псэлъэгъум иужьрейуэ къызжи-
Iари?! Ахъшэр уэстыжырти къыс Iып-
хыжакъым, шэнтхэм сежьэнущ жы-
пIэри, жи. А, унэжын, сыт щыгъуэ щы-
жысIар? МазитI дэкIа иужь, хьэмэрэ 
мазихыр кIуауэ? Зэи. Ахъшэр з ы-
хуэдгъэгъэкIуэж щыжесIами сызэ-
ригъэшынэнрэ псалъэ гуауэрэщ къы-
пысхар. 

Мазибгъу хъунущ шэнтым и уасэр 
зэрестри, иджыри къысIэрыхьэжа-
къым. ЗыгуэркIэ къызатыж хъуми 
(фIэщ щIыгъуейщ!) апхуэдизу гугъу 
сызыдехьа унэлъащIэр си пщэфIа-
пIэм схущIэгъэувэну си фIэщ хъур-
къым. Ауэ хэт ар сэ къызэзытыжар?! 
Ахъшэр пщэдджыжьым, шэнтыр 
пщыхьэщхьэм, зэрыжаIэр сощIэ, 
сымыщIэр - сыт хуэдэ мазэм е 
илъэсым и пщыхьэщхьэра ар зыте-
хуэнур.  

ИСТЭПАН Залинэ.

Абы къищынэмыщIауэ, уи-
мыгъэпIейтейуэ къанэркъым 
Налшык и «Спартак-Нал-
шыкым» и ныбжьыщIэ коман-
дэри хуэмыхуу зэ рыджэгум. 
УмыгъэщIагъуэу къанэр-
къым, ди футболым хуащI гу-
лъытэр зэрехуэхам дэ щIа-
кIуэхэм къищынэ мыщIа зыри 
зэримыгъэгузэ вэжыр. ЦIыху 
куэд дэзы хьэхыу щыта ди рес-
публикэ футболым апхуэдэ 
гулъытэ фIэкIа имыгъуэты-
жынумэ, гугъущ фIым ущыгу-
гъыныр, ипэм щыгъуэ дызэ-
рыпагэу щыта футболистхэм 
хуэдэ иджыри диIэным.

Иджы щыгъуазэ фыхуэт-
щIынщ адрей командэхэм я 
зэIущIэхэм кърикIуа бжы-
гъэхэм: «Малка» - «Логоваз» 

- 1:3, «Родник» - «Искра» - 
1:1, «Мурбек ФШ» - «Спар-
так-Д» - 1:1, «Псыгуэнсу» - 
«Инал» - 2:0, «Сады Бакса-
на» - «Ислъэмей» - 3:4, «Ша-
гъдий» - «Зэрэгъыж» - 6:0, 
«ГорИс» - «Урыху» - 2:0.

НобэкIэ гъуащхьауэхэм я 
деж щыпашэр ХъутIэ Анзорщ 
(«Родник»). Абы топ 13 хьэр-
хуэрэгъухэм я гъуэм ди-
гъэкIащ. Абы кIэлъокIуэ Ба-
лъкъыз Амуррэ («ГорИс Нал-
шык») Мокаев Тауланрэ. ТIу-
ми 8-рэ апхуэдэ ехъу лIэныгъэ 
яIащ. 

Зи чэзу джэгугъуэхэр ды зы-
хуэкIуэ щэбэтымрэ тхьэма-
хуэмрэ зэхэтынущ.

ШАФИЙ Аслъэн. 

Бахъсэн щIыналъэм хыхьэ Куба къуажэм 
дэт курыт еджапIэ №1-м волейболымкIэ 
республикэ зэхьэзэхуэ щекIуэкIащ. Ар и 
фэеплъу щытащ егъ э  джакIуэу щыта, къуа-
жэм спортым зыщегъэу жьы ны м хьэлъ-
хьэныгъэфI хуэ  зыщIа Дзасэжь Анатолэ.

ЗЭХЬЭЗЭХУЭМ хэтащ рес публикэм и щIы-
налъэ хэм я команди 6 икIи зэIущIэхэм къари-

кIуахэр зэхалъхьэжа нэужь япэ увыпIэр къи-
хьащ Кубам и командэ къыхэхам, етIуанэ хъу-
ащ Къэбэрдей-Балъкъэр къэ рал университе-
тым и волейболистхэр, ещанэ увы пIэр 
иубы дащ «Тэрч» гу пым. 

Фэеплъ зэхьэзэхуэм къыщыхэжаныкIа ко-
мандэхэм медалхэр, щIыхь тхылъхэр, ку-
бокхэр иратащ. 

КЪАНШЫУЕЙ Алим. 

Дзасэжьыр ягу къагъэкIыж

С б

Ди газетым и къыкIэлъыкIуэ номерыр  пщэдей къыдэкIынущ.

Бахъсэн къалэм и администрацэм и унафэщI Ма-
мхэгъ Хьэчим иджыблагъэ и деж къыщригъэблэгъащ 
Къэбэрдей-Балъкъэрым СамбэмкIэ и федерацэм и 
тхьэмадэ Бабыгуей Олег, спорт ухуэныгъэхэмкIэ Уры-
сей зэгухьэныгъэм и Президиумым хэтхэу Бабыгуей 
Аслъэнрэ Шураев Алексейрэ.

ЗЭIУЩIЭМ щытепсэлъыхьащ Бахъсэн къалэм сам-
бэмкIэ центр щыухуэнымкIэ щыIэ Iэмалхэм. ХьэщIэхэм 
абдежым щагъэлъэгъуащ ухуэныгъэ зыбжанэм я проект-
хэр, ягу ирихьыр къыхахын хуэдэу. Абы къыщыхэщащ 
пэхуэщIэр гъэзэщIа хъун папщIэ къалэ администрацэм 
хузэфIэкI къызэримыгъэнэнур.

Фигу къэдгъэкIыжынщи, 2018 гъэм УФ-м и Президент 
Путин Владимир къыдигъэкIауэ щытащ Урысей Федера-
цэм самбэм зыщегъэужьынымрэ ар дэIыгъынымрэ 
ехьэлIа унафэ. 2021 гъэми а спорт лIэужьыгъуэр Олимп 
джэгухэм хагъэхьащ. 

Бахъсэн къалэм дэт, Щауэ Iэхьед и цIэр зезыхьэ спорт 
еджапIэм самбэм ныбжьыщIищэхэм нобэ зыщыхуа-
гъасэ. Абыхэм яхэтщ курыт еджапIэ №2-м и кадет 
классым щIэс еджакIуэхэри. 

«Спортым зыхуагъэсэн папщIэ ныбжьыщIэхэр зы-
хуэныкъуэ псомкIи къызэдгъэпэщыну ди къалэн нэ-
хъыщхьэщ икIи абы ехьэлIауэ лэжьыгъэ пыухыкIахэр 
идогъэкIуэкI», – жиIащ Мамхэгъ Хьэчим. 

ХЬЭЩЫКЪУЕЙ Олег.

Гукъеуэ


